
I IZVJEŠTAJ NEZAVISNOG REVIZORA  

Izvještaj nezavisnog revizora se daje na osnovu provedene finansijske revizije koja obuhvata 
reviziju konsolidovanih finansijskih izvještaja i reviziju usklađenosti aktivnosti, finansijskih transakcija i 
informacija sa relevantnim zakonima i drugim propisima. 

 

1. IZVJEŠTAJ O REVIZIJI KONSOLIDOVANIH FINANSIJSKIH IZVJEŠTAJA 

Mišljenje s rezervom 

Izvršili smo reviziju konsolidovanih finansijskih izvještaja Općine Čapljina (u daljem tekstu: Općina) 
koji obuhvataju: Bilans stanja na dan 31. 12. 2018. godine, Račun prihoda i rashoda, Izvještaj o 
novčanim tokovima, Izvještaj o kapitalnim izdacima i finansiranju, Posebne podatke o plaćama i broju 
zaposlenih, Godišnji izvještaj o izvršenju budžeta za godinu koja se završava na taj dan, te Analizu iskaza 
– tekstualni dio, uključujući i rezime značajnih računovodstvenih politika. 

Prema našem mišljenju, osim za moguće efekte pitanja opisanog u odjeljku Osnova za mišljenje s 
rezervom, konsolidovani finansijski izvještaji istinito i fer prikazuju, u svim materijalnim aspektima, 
finansijski položaj Općine na 31. 12. 2018. godine, novčane tokove i izvršenje budžeta za godinu koja 
se završava na taj dan, u skladu s prihvaćenim okvirom finansijskog izvještavanja. 

Osnova za mišljenje s rezervom 

Kao što je navedeno u Izvještaju:  

1. Obaveze po dugoročnim kreditima u iznosu od 8.728.661 KM nisu evidentirane u skladu sa 
Pravilnikom o knjigovodstvu budžeta u FBiH i Računovodstvenim politikama za federalne 
budžetske korisnike i trezor. Također, prihodi su precijenjeni za iznos od 113.425 KM, s 
obzirom na to da neutrošena namjenska sredstva na kraju godine nisu preknjižena na 
poziciju kratkoročnih razgraničenja (tačke 6.1.3 i 6.1.1.1 Izvještaja). 

Reviziju smo obavili u skladu sa Zakonom o reviziji institucija u Federaciji Bosne i Hercegovine i 
primjenjivim Međunarodnim standardima vrhovnih revizionih institucija (ISSAI). Naše odgovornosti 
prema tim standardima su detaljnije opisane u odjeljku Odgovornost revizora za reviziju konsolidovanih 
finansijskih izvještaja.  

Nezavisni smo od Općine u skladu s ISSAI 30 – Etičkim kodeksom kao i u skladu  s etičkim zahtjevima 
koji su relevantni za našu reviziju i ispunili smo ostale etičke odgovornosti u skladu sa tim zahtjevima.  

Vjerujemo da su revizorski dokazi koje smo pribavili dovoljni i odgovarajući da osiguraju osnovu za 
naše mišljenje s rezervom. 

 

Odgovornost rukovodstva za konsolidovane finansijske izvještaje 

Rukovodstvo Općine je odgovorno za izradu i fer prezentaciju konsolidovanih finansijskih izvještaja, 
u skladu sa prihvaćenim okvirom finansijskog izvještavanja u Federaciji Bosne i Hercegovine. Ova 
odgovornost podrazumijeva i kreiranje, primjenu i održavanje internih kontrola koje su relevantne za 
pripremu i prezentaciju konsolidovanih finansijskih izvještaja koji ne sadrže materijalno značajne 
pogrešne iskaze uslijed prevare ili greške, odgovarajuća objelodanjivanja relevantnih informacija u 
napomenama uz konsolidovane finansijske izvještaje, kao i odabir i primjenu odgovarajućih 
računovodstvenih politika i računovodstvenih procjena, koje su razumne u datim okolnostima.  

Odgovornost revizora za reviziju konsolidovanih finansijskih izvještaja 

Naši ciljevi su steći razumno uvjerenje o tome da li su konsolidovani finansijski izvještaji kao cjelina 
bez značajnog pogrešnog prikaza uslijed prevare ili greške kao i izdati izvještaj nezavisnog revizora koji 
uključuje naše mišljenje. Razumno uvjerenje je visok nivo uvjerenja, ali nije garancija da će revizija 
obavljena u skladu sa Međunarodnim standardima vrhovnih revizionih institucija uvijek otkriti 
značajno pogrešno prikazivanje kada ono postoji. Pogrešni prikazi mogu nastati uslijed prevare ili 
greške i smatraju se značajni ako se razumno može očekivati da, pojedinačno ili zbirno, utiču na 
ekonomske odluke korisnika donijete na osnovi tih finansijskih izvještaja.  

Kao sastavni dio revizije u skladu sa Međunarodnim standardima vrhovnih revizionih institucija, 
stvaramo profesionalne procjenu i održavamo profesionalni skepticizam tokom revizije. Mi također:  

 prepoznajemo i procjenjujemo rizike značajnog pogrešnog prikazivanja konsolidovani 
finansijskih izvještaja, zbog prevare ili greške, oblikujemo i obavljamo revizijske postupke kao 
reakciju na te rizike i pribavljamo revizijske dokaze koji su dovoljni i primjereni da osiguraju 
osnovu za naše mišljenje. Rizik neotkrivanja značajnog pogrešnog prikazivanja nastalog uslijed 
prevare je veći od rizika nastalog uslijed greške, jer prevara može uključiti tajne sporazume, 
krivotvorenje, namjerno izostavljanje, pogrešno prikazivanje ili zaobilaženje internih kontrola.  

 stičemo razumijevanje internih kontrola relevantnih za reviziju kako bismo oblikovali revizijske 
postupke koji su primjereni u datim okolnostima, ali ne i za svrhu izražavanja mišljenja o 
učinkovitosti internih kontrola Općine; 

 ocjenjujemo primjerenost korištenih računovodstvenih politika i razumnost računovodstvenih 
procjena kao i povezanih objava izvršenih od strane rukovodstva.  

 ocjenjujemo cjelokupnu prezentaciju, strukturu i sadržaj konsolidovanih finansijskih izvještaja, 
uključujući i objave, kao i odražavaju li konsolidovani finansijski izvještaji transakcije i događaje 
na kojima su zasnovani na način kojim se postiže fer prezentacija.  

Mi komuniciramo s rukovodstvom, između ostalih pitanja, i u vezi s planiranim djelokrugom i 
vremenskim rasporedom revizije i važnim revizijskim nalazima, uključujući i onima u vezi sa značajnim 
nedostacima u internim kontrolama koji su otkriveni tokom naše revizije.  

2. IZVJEŠTAJ O REVIZIJI USKLAĐENOSTI 

 
Mišljenje s rezervom 

Uz reviziju konsolidovanih finansijskih izvještaja Općine Čapljina za 2018. godinu, izvršili smo i 
reviziju usklađenosti aktivnosti, finansijskih transakcija i informacija sa relevantnim zakonima i drugim 
propisima.  

Prema našem mišljenju, osim za navedeno u odjeljku Osnova za mišljenje s rezervom, aktivnosti, 
finansijske transakcije i informacije Općine za 2018. godinu u skladu su, u svim materijalnim aspektima, 
sa zakonima i drugim propisima koji su definisani kao kriteriji za datu reviziju.  

 

Osnova za mišljenje s rezervom: 

Kao što je navedeno u Izvještaju: 

1. Raspodjela sredstava tekućih transfera u iznosu od 1.691.444 KM nije izvršena u skladu sa 
Odlukom o izvršavanju Budžeta Općine Čapljina za 2018. godinu. Kriteriji za raspodjelu 
sredstava u iznosu od 729.416 KM uopće nisu definisani, dok za raspodijeljeni iznos od 
962.028 KM kriteriji nisu bili mjerljivi i odgovarajući po pojedinim vrstama tekućih transfera 
(tačka 6.1.2.3 Izvještaja).  

2. Nisu se blagovremeno poduzimale mjere za uravnoteženje Budžeta Općine Čapljina, s 
obzirom na to da je i nakon drugih izmjena i dopuna Budžeta Općine Čapljina utvrđeno 
značajno odstupanje ostvarenih prihoda i primitaka i rashoda i izdataka u odnosu na plan, a 
što nije u skladu sa Zakonom o budžetima u FBiH i Odlukom o izvršavanju Budžeta Općine 
Čapljina (tačka 5. Izvještaja). 

3. U okviru izdataka po osnovu ugovora o djelu su i naknade licima koja su tokom godine u 
kontinuitetu obavljala redovne, sistematizovane poslove iz nadležnosti Općine Čapljina i 
kojima je po tom osnovu isplaćeno najmanje 115.800 KM. Nije bilo osnova da se ugovori o 
djelu zaključuju za poslove koji su sistematizovani, s obzirom na to da predmeti ovih ugovora 
nisu regulisani važećim propisima o radu i internim aktima Općine Čapljina (tačka 6.1.2.2 
Izvještaja). 

Reviziju usklađenosti smo izvršili u skladu sa Zakonom o reviziji institucija u Federaciji Bosne i 
Hercegovine i ISSAI 4000-Standard za reviziju usklađenosti. Naše odgovornosti prema tim standardima 
su detaljnije opisane u odjeljku Odgovornost revizora za reviziju usklađenosti.  

Nezavisni smo od Općine u skladu s ISSAI 30 – Etičkim kodeksom kao i u skladu s etičkim zahtjevima 
koji su relevantni za našu reviziju i ispunili smo ostale etičke odgovornosti u skladu sa tim zahtjevima.  

Vjerujemo da su revizorski dokazi koje smo pribavili dovoljni i odgovarajući da osiguraju osnovu za 
naše mišljenje s rezervom.  

 

Odgovornost rukovodstva za usklađenost  

Pored odgovornosti za pripremu i fer prezentaciju konsolidovanih finansijskih izvještaja, 
rukovodstvo Općine je također odgovorno da osigura da su aktivnosti, finansijske transakcije i 
informacije u skladu sa propisima kojima su regulisane i potvrđuje da je tokom fiskalne godine 
osiguralo namjensko, svrsishodno i zakonito korištenje raspoloživih sredstava za ostvarivanje 
utvrđenih ciljeva, te ekonomično, efikasno i efektivno funkcionisanje sistema finansijskog upravljanja i 
kontrole. 

Odgovornost revizora za reviziju usklađenosti 

Pored odgovornosti da izrazimo mišljenje o konsolidovanim finansijskim izvještajima, naša 
odgovornost podrazumijeva i izražavanje mišljenja o tome da li su aktivnosti, finansijske transakcije i 
informacije, u svim materijalnim aspektima, u skladu sa zakonima i drugim propisima kojima su 
regulisane. Odgovornost revizora uključuje obavljanje procedura, kako bi pribavili revizijske dokaze o 
tome da li se sredstva koriste za odgovarajuće namjene i da li je poslovanje Općine, prema definisanim 
kriterijima, usklađeno sa zakonima i drugim propisima. Procedure podrazumijevaju procjenu rizika od 
značajnih neusklađenosti sa zakonima i propisima koji regulišu poslovanje subjekta revizije. Također, 
naša odgovornost podrazumijeva i ocjenu finansijskog upravljanja, funkcije interne revizije i sistema 
internih kontrola. 

 

 

 

Sarajevo, 31. 7. 2019. godine 

 

ZAMJENIK GENERALNOG REVIZORA 
Dragan Kolobarić, dipl. oec.                                                                                        

GENERALNI REVIZOR  
Dževad Nekić, dipl. oec. 

 



          Ured za reviziju institucija u FBiH  

Izvještaj o finansijskoj reviziji 

                                                                 Općine Čapljina za 2018. godinu 4 

II KRITERIJI ZA REVIZIJU  

Ured za reviziju institucija u Federaciji Bosne i Hercegovine, u okviru finansijske revizije provodi i 
reviziju konsolidovanih finansijskih izvještaja i reviziju usklađenosti. Revizija finansijskih izvještaja i 
revizija usklađenosti podrazumijeva proces objektivnog prikupljanja i procjenjivanja dokaza, kako bi se 
utvrdilo da li su predmeti revizije, tj. konsolidovani finansijski izvještaji, kao i aktivnosti, finansijske 
transakcije i informacije, usklađeni sa odgovarajućim kriterijima koji su sadržani u zakonima i drugim 
propisima. Kriteriji predstavljaju poredbene parametre koji se koriste kako bi se dala ocjena predmeta 
revizije. 

Kriteriji za reviziju konsolidovanih finansijskih izvještaja su sljedeći: 

 Zakon o budžetima u FBiH; 
- Uredba o računovodstvu budžeta u FBiH; 
- Pravilnik o knjigovodstvu budžeta u FBiH; 
- Pravilnik o finansijskom izvještavanju i godišnjem obračunu budžeta u FBiH; 

 Zakon o računovodstvu i reviziji u FBIH. 
 

Kriteriji za reviziju usklađenosti su sljedeći: 

 Zakon o budžetima u FBiH; 

 Odluka o izvršavanju Budžeta Općine Čapljina za 2018. godinu; 

 Budžet Općine Čapljina za 2018. godinu; 

 Zakon o trezoru u FBiH; 

 Zakon o javnim nabavkama;  

 Zakon o principima lokalne samouprave; 

 Zakon o državnoj službi u FBiH; 

 Zakon o namještenicima u organima državne službe u FBiH; 

 Zakon o plaćama i naknadama u organima vlasti; 

 Zakon o porezu na dohodak;  

 Zakon o doprinosima; 

 Zakon o finansijskom upravljanju i kontroli u javnom sektoru u FBiH; 

 Zakon o internoj reviziji u javnom sektoru u FBiH; 

 Zakon o radu; 

 Zakon o pravobranilaštvu Hercegovačko-neretvanskog kantona; 

 Statut Općine Čapljina. 

III IZVJEŠTAJ O REVIZIJI  

1. UVOD 

Općina Čapljina je jedinica lokalne samouprave, uspostavljena Zakonom o principima lokalne 
samouprave u FBiH, sa nadležnostima utvrđenim Ustavom FBiH, Ustavom Hercegovačko-neretvanskog 
kantona i kantonalnim zakonodavstvom i Statutom Općine. Općina samostalno odlučuje o poslovima 
iz svog samoupravnog djelokruga i podliježe samo nadzoru ustavnosti i zakonitosti ovlaštenih državnih 
organa.  

U nadležnosti Općine su pitanja od lokalnog značaja, koja nisu isključena iz njene nadležnosti, niti 
dodijeljena u nadležnost neke druge vlasti na osnovu ustava i zakona. Općina, kao jedinica lokalne 
samouprave, obavlja poslove iz nadležnosti u koje spadaju: osiguranje i zaštita ljudskih prava i osnovnih 
sloboda, raspolaže i upravlja općinskom imovinom, donosi programe razvoja djelatnosti od značaja za 
funkcionisanje Općine, donosi budžet Općine, utvrđuje politike korištenja i visine naknada za korištenje 
javnih dobara, donosi razvojne, prostorne i urbanističke programe i planove, donosi odluke o 
upravljanju i raspolaganju građevinskim zemljištem (imovinom), osigurava uspostavljanje premjera i 
katastra, uređuje lokalni promet, osigurava uređenje naselja, kvaliteta stanovanja i komunalnih 
objekata, uspostavlja organizaciju mjesne samouprave, poduzima mjere za osiguranje javnog reda i 
mira i druge poslove utvrđene Zakonom o principima lokalne samouprave, Statutom, kao i poslove 
prenesene zakonom iz djelokruga kantona i Federacije.  

Organi Općine su Općinsko vijeće i Općinski načelnik. Općinsko vijeće je predstavnički organ 
građana Općine, koji čini 25 vijećnika čiji izbor se vrši na način i po postupku utvrđenom Izbornim 
zakonom BiH. Općinski načelnik (u daljnjem tekstu – načelnik) je nosilac izvršne vlasti Općine i bira se 
neposredno na izborima, u skladu sa Izbornim zakonom BiH, te obavlja funkcije utvrđene Ustavom, 
Zakonom i Statutom. 

Uspostavljen je registar budžetskih korisnika sa četiri budžetska korisnika koji imaju svoj 
identifikacioni broj, i to: Općinsko vijeće, Općina – općinski načelnik, Centar za socijalni rad i Općinsko 
javno pravobranilaštvo. U skladu sa članom 27. Zakona o trezoru u FBiH,1 Općina je uspostavila 
trezorski način poslovanja.  

Poslovi iz nadležnosti Općine vrše se u okviru deset osnovnih organizacionih jedinica: Ured 
načelnika, pri kojem je organizovana Stručna služba za lokalni ekonomski razvoj i evropske integracije, 
Služba geodetskih i imovinsko-pravnih poslova, Služba prostornog uređenja i građenja, Služba opće 
uprave, Služba društvenih djelatnosti, Služba privrede, Služba poljoprivrede i zaštite okoliša, Služba za 
prava boraca i socijalnu pomoć, Služba civilne zaštite i Stručna služba za budžet, trezor i računovodstvo.  

Općinom rukovodi načelnik Smiljan Vidić (u daljem tekstu – načelnik), izabran na lokalnim izborima 
2008. godine.  

Prema Pravilniku o unutrašnjoj organizaciji i sistematizaciji općinskih službi za upravu Općine, 
sistematizovano je 158 radnih mjesta, a 31. 12. 2018. godine bilo je 120 uposlenika. 

Sjedište Općine je u Ulici Trg kralja Tomislava bb. 

2. PREDMET, CILJ I OBIM REVIZIJE 

Predmet revizije su konsolidovani finansijski izvještaji Općine za 2018. godinu i usklađenost 
aktivnosti, finansijskih transakcija i informacija sa relevantnim zakonima i drugim propisima. 

Cilj finansijske revizije je da na osnovu provedene revizije izrazi mišljenje o tome da li su finansijski 
izvještaji pouzdani i da li bilansi u potpunosti odražavaju rezultate izvršenja budžeta. Revizijom će se 
procijeniti da li rukovodstvo institucije primjenjuje zakone i propise i koristi sredstva za odgovarajuće 
namjene, te ocijeniti finansijsko upravljanje, sistem internih kontrola i funkcija interne revizije. 

                                                           
1 „Sl. novine FBiH“, br. 26/16 

Revizija je obavljena u skladu sa internim planskim dokumentima revizije, u periodu od januara 
2019. godine do maja 2019. godine, sa prekidima.  

S obzirom na to da se revizija obavlja ispitivanjem na bazi uzorka i da postoje inherentna 
ograničenja u računovodstvenom sistemu i sistemu internih kontrola, postoji mogućnost da pojedine 
materijalno značajne greške ostanu neotkrivene.  

3. PRAĆENJE PRIMJENE PREPORUKA IZ PRETHODNIH REVIZIJA I ANALIZA 
PODUZETIH MJERA 

Ured za reviziju institucija u FBiH (u daljem tekstu: Ured) je izvršio finansijsku reviziju Općine za 2008. 
godinu, sačinio Izvještaj o izvršenoj reviziji i dao mišljenje s rezervom. U Izvještaju su date preporuke u cilju 
otklanjanja uočenih propusta i nedostataka. 

Revizijom je konstatovano da su najvećim dijelom preduzete odgovarajuće mjere u skladu s planiranim 
aktivnostima. 

Uvidom u preduzete aktivnosti te analizom realizacije datih preporuka utvrdili smo sljedeće: 

Realizovane preporuke 

1) Donesena je Odluka o izvršavanju Budžeta Općine za 2018. godinu, a izrada Budžeta Općine za 
2018. godinu izvršena je u skladu sa Zakonom o budžetima u FBiH; 

2) Primijenjene su odredbe Zakona o budžetima u FBiH u dijelu korištenja sredstava samo za namjene 
utvrđene budžetom i do visine utvrđene u njegovom Posebnom dijelu; 

3) Uplata naknade za rad Komisije za tehnički pregled izvedenih radova od strane investitora vrši 
se na račun Općine i njen je prihod;  

4) Polog pazara od uplata administrativnih taksi vrši se na račun Općine svakodnevno i u skladu 
sa Zakonom o finansijskom poslovanju; 

5) Osiguran je nadzor nad naplatom općinskih naknada te poduzete mjere u cilju poboljšanja 
naplate neporeznih prihoda Općine; 

6) Donesen je Pravilnik o plaćama i naknadama državnih službenika i namještenika zaposlenih u 
Općini;  

7) Općina je donijela normative potrošnje goriva po vozilima, te procedure o načinu korištenja i 
upotrebi mobilnih i fiksnih telefona i Pravilnik o poklonima i reprezentaciji; 

8) Vodi se pomoćna knjiga stalnih sredstava i vrši sveobuhvatan popis stalnih sredstava u skladu 
sa Uredbom o računovodstvu budžeta u FBiH i Pravilnikom o knjigovodstvu budžeta u FBiH; 

9) Sačinjen je Plan nabavki u skladu sa Zakonom o javnim nabavkama BiH i Zakonom o budžetima 
u FBiH; 

10) Prati se naplata potraživanja Općine i poduzimaju mjere za naplatu istih; 

11) Općinsko javno pravobranilaštvo upisano je u Registar budžetskih korisnika Općine. 

Djelimično realizovane preporuke  

1) Osigurano je dosljedno postupanje, u skladu sa Zakonom o javnim nabavkama BiH, u dijelu 
donošenja odluke o pokretanju postupka nabavke i podnošenja izvještaja o nabavci državnoj 
Agenciji za javne nabavke. Međutim, za sve postupke nabavki nisu provedene zakonske 
procedure. 

Nerealizovane preporuke 

1) Donijeti Pravilnik o internim kontrolama, kako bi se stvorili uslovi za efikasno obavljanje poslova, 
smanjili rizici od namjernih i nenamjernih grešaka i uskladilo poslovanje sa zakonskim propisima; 

2) Donijeti pravila i kriterije raspodjele tekućih transfera neprofitnim organizacijama u cilju dosljedne 
primjene pravičnosti i transparentnosti dodjele sredstava sa pozicije tekućih transfera;  



          Ured za reviziju institucija u FBiH  

Izvještaj o finansijskoj reviziji 

                                                                 Općine Čapljina za 2018. godinu 7 

3) Poduzeti aktivnosti na utvrđivanju imovine koja je u vlasništvu Općine ili nad kojom Općina ima 
pravo raspolaganja, te na osnovu vjerodostojne dokumentacije izvršiti procjenu fer vrijednosti, kako 
bi se pravilno uknjižila u poslovnim knjigama Općine; 

4) Osigurati knjigovodstveno evidentiranje svih potencijalnih obaveza i potraživanja na 
vanbilansnoj evidenciji, pratiti mogući ishod sudskih sporova, kao i njihovo prezentiranje u 
računovodstvenim zabilješkama i na pomoćnim obrascima, u skladu sa Pravilnikom o 
finansijskom izvještavanju i godišnjem obračunu budžeta u FBiH. 

Preporuke za koje nije izvršena ocjena postupanja 

1) U revidiranoj godini nisu planirani kapitalni transferi koji bi se finansirali na duži period, zbog 
čega se nije mogla izvršiti ocjena njihovog planiranja u Posebnom dijelu Budžeta Općine. 

4. SISTEM INTERNIH KONTROLA  

Sistem internih kontrola 

Radi ostvarenja programskih ciljeva rada, rukovodstvo je odgovorno za uspostavljanje 
funkcionalnog sistema interne kontrole u cilju ekonomičnog, efikasnog i efektivnog trošenja javnih 
sredstava. Faktor koji najviše utiče na funkcionalnost istog je povoljno kontrolno okruženje, koje 
prvenstveno dolazi do izražaja kroz organizacionu strukturu, način rukovođenja i poštivanje postojećih 
zakonskih propisa.  

Budžetski korisnici su, u skladu sa članom 86. Zakona o budžetima u FBiH,2 Zakonom o finansijskom 
upravljanju i kontroli u javnom sektoru u FBiH3 i Pravilnikom o provođenju finansijskog upravljanja i 
kontrole u javnom sektoru u FBiH,4 obavezni urediti sistem interne kontrole u skladu sa Međunarodnim 
standardima interne kontrole u cilju da se osigura transparentno, ekonomično, efikasno i efektivno 
upravljanje javnim sredstvima i kontrola javnih sredstava.  

Finansijsko upravljanje i kontrola obuhvata objedinjeni sistem finansijskih i drugih kontrola koje su 
integrisane u sve aktivnosti institucije, uključujući i organizacionu strukturu, metode i procedure koje 
se primjenjuju na finansijske, operativne i strateške sisteme budžetskih korisnika. Finansijsko 
upravljanje i kontrola provodi se putem pet međusobno povezanih komponenti unutarnjih kontrola na 
osnovu COSO modela,5 koje obuhvataju: kontrolno okruženje, procjenu rizika, kontrolne aktivnosti, 
informacije i komunikacije, te praćenje i procjenu. 

Provedenom revizijom Općine Čapljina utvrđeno je da sistem finansijskog upravljanja i kontrole 
nije zadovoljavajući. 

Naime, kontrolno okruženje ne predstavlja pouzdan osnov za razvoj kvalitetnog sistema 
finansijskog upravljanja i kontrole. Konstatovano je odstupanje u broju radnih mjesta sistematizovanih 
Pravilnikom o unutrašnjoj organizaciji i sistematizaciji općinskih službi za upravu Općine u odnosu na 
broj popunjenih radnih mjesta, dok se po zaključenim ugovorima o djelu obavljaju redovni poslovi iz 
nadležnosti, utvrđeni unutrašnjom organizacijom. Zbog navedenog i činjenice da su tokom revidirane 
godine isplaćena značajna sredstva za naknade ugovora o djelu, smatramo da nisu postignuti željeni 
ciljevi i ne možemo potvrditi opravdanost zaključivanja značajnog broja ugovora o djelu za poslove iz 
nadležnosti Općine. 

Upravljanje rizicima je komponenta finansijskog upravljanja i kontrole koja nije razvijena na način 
da se vrši procjena rizika poslovanja sa utvrđenim stepenom (nizak, srednji ili visok) u smislu procjene, 
praćenja, te sprečavanja neželjenih dešavanja u poslovanju. Općina nije donijela pravilnik o internim 
kontrolama i nije izvršila procjenu rizika poslovanja. 

                                                           
2 „Sl. novine FBiH“, br. 102/13 
3 „Sl. novine FBiH“, br. 38/16 
4 „Sl. novine FBiH“, br. 6/17 
5 Komponente su utvrđene INTOSAI smjernicama za standarde interne kontrole za javni sektor. Skraćenica COSO odnosi se na 
Komitet sponzorskih organizacija Treadway komisije (eng. Committee of Sponsoring Organisations of the Treadway Commission). 

Kontrolne aktivnosti u poslovnim procesima i u oblasti zaštite imovine, te kontrole usmjerene na 
osiguranje zakonitosti i pravilnosti kod donošenja finansijskih i drugih odluka treba urediti unutrašnjim 
aktima i procedurama. Nisu doneseni interni akti kojima bi se detaljnije regulisao popis imovine i 
obaveza, čuvanje i upotreba pečata, službena putovanja i blagajničko poslovanje. Općina nije donijela 
računovodstvene politike i pravilnik o vlastitim prihodima, a po izjavi odgovorne osobe u primjeni su 
federalni propisi koji regulišu navedene oblasti, kao i Računovodstvene politike za federalne budžetske 
korisnike i trezor.6 Također, nalazi izvršene revizije ukazuju na to da je sistem internih kontrola 
nezadovoljavajući u dijelu raspodjele sredstava tekućih transfera, zaključivanja ugovora o djelu, te 
rashoda za plaće i naknade troškova zaposlenih, troškova reprezentacije, upotrebe službenih vozila, 
izdataka za rad komisija, te putnih troškova. 

Informacije i komunikacije još uvijek nisu na zadovoljavajućem nivou u dijelu IT sigurnosnih 
politika, procedura i uputstava, centralizovane evidencije svih potpisanih ugovora i ugovorenih 
obaveza, kao i sačinjavanja izvještaja o ostvarenim rezultatima programa i projekata. 

Praćenje i procjena sistema finansijskog upravljanja i kontrole ukazuje na nedovoljan nivo razvoja 
sistema finansijskog upravljanja i kontrole, a odražava se u dijelu obavljanja kotrola i provođenja ex-
post kontrola kroz postupak stalnog praćenja. 

U skladu sa Zakonom o finansijskom upravljanju i kontroli u javnom sektoru u FBiH imenovan je 
koordinator za finansijsko upravljanje i kontrolu, koji je zadužen za koordinaciju sa Centralnom 
harmonizacijskom jedinicom Federalnog ministarstva finansija. Godišnji izvještaj o funkcionisanju 
sistema finansijskog upravljanja i kontrole u javnom sektoru za 2018. godinu je sačinjen, ali nije u 
potpunosti popunjen, te kao takav nije ni dostavljen Federalnom ministarstvu finansija. 

S obzirom na navedeno, može se zaključiti da interne kontrole nisu uspostavljene u skladu sa 
Zakonom o finansijskom upravljanju i kontroli u javnom sektoru u FBiH. 

Izjava o fiskalnoj odgovornosti sačinjena je i dostavljena kantonalnom ministarstvu finansija 12. 
3. 2019. godine, u skladu sa članom 12. Pravilnika o obliku i sadržaju, načinu popunjavanja i predaje 
izjave o fiskalnoj odgovornosti. 

Preporuka: 

- donijeti potrebne interne akte i uspostaviti adekvatan sistem internih kontrola u skladu sa COSO 
modelom, kako je to propisano Zakonom o finansijskom upravljanju i kontroli u javnom sektoru u 
FBiH i Standardima interne kontrole u javnom sektoru u FBiH. 

Interna revizija 

U skladu sa Zakonom o internoj reviziji u javnom sektoru u FBiH i članom 7. Pravilnika o kriterijima 
za uspostavljanje jedinica za internu reviziju u javnom sektoru u FBiH, Općina je bila u obavezi 
uspostaviti jedinicu za internu reviziju. Pravilnikom o unutrašnjoj organizaciji u okviru organizacijske 
jedinice Ureda načelnika općine sistematizovano je radno mjesto stručni savjetnik interne revizije, i 
isto je i popunjeno. Za 2018. godinu nije sačinjen Plan rada, kao ni Godišnji izvještaj o radu interne 
revizije. Navedeno ukazuje da interna revizija nije uspostavljena u skladu s navedenim propisima i da 
se u revidiranoj godini nisu obavljali poslovi i zadaci utvrđeni Pravilnikom o unutrašnjoj organizaciji i 
sistematizaciji za radno mjesto stručni savjetnik interne revizije.  

Preporuka: 

- internu reviziju uspostaviti u skladu sa Zakonom o internoj reviziji u javnom sektoru i ostalim 
važećim propisima. 

 

 

                                                           
6 „Sl. novine FBiH“, br. 58/16 

Prevencija korupcije  

U martu 2018. godine sačinjen je Plan aktivnosti borbe protiv korupcije na lokalnom nivou, koji je 
usvojen donošenjem Odluke Općinskog vijeća. Načelnik je imenovao radnu grupu za praćenje primjene 
Plana, čiji je zadatak monitoring, izvještavanje i evaluacija Akcionog plana, ali do okončanja revizije nije 
bilo aktivnosti navedene radne grupe. 

5. PLANIRANJE, DONOŠENJE BUDŽETA I IZVJEŠTAVANJE 

Budžet Općine za 2018. godinu usvojilo je Općinsko vijeće 22. 12. 2017. godine u iznosu od 
11.932.150 KM. Prvim izmjenama i dopunama od 6. 3. 2018. godine Budžet Općine za 2018. godinu je 
planiran u iznosu od 18.524.301 KM, a drugim od 31. 10. 2018. godine u iznosu od 17.208.301 KM. 

Prihodi su planirani u iznosu od 15.236.438 KM, primici: 390.000 KM, rashodi: 11.752.990 KM, 
izdaci: 5.405.000 KM i budžetska rezerva: 50.311 KM.  

Budžet Općine za 2018. godinu sačinjen je za sve budžetske korisnike po ekonomskoj klasifikaciji, 
dok su rashodi i izdaci prikazani u ukupnom iznosu za pojedine organizacione jedinice.  

U narednoj tabeli daje se pregled planiranog i ostvarenog, odnosno izvršenog Budžeta Općine: 

Naziv 
Budžet za 2018. 

godinu 
Prve izmjene i 

dopune Budžeta 
Druge izmjene i 
dopune Budžeta 

Ostvareno u 
2018. godini 

Index 
(5/4*100) 

1 2 3 4 5 6 

Prihodi i primici 11.932.150 16.942.438 15.626.438 11.562.762 74 

Rashodi i izdaci 11.932.150 18.524.301 17.208.301 13.898.887 81 

Višak rashoda nad 
prihodima 0 1.581.863 1.581.863 2.336.125 148 

Planirano je da se razlika između prihoda i primitaka i rashoda i izdataka u iznosu od 1.581.863 KM 
pokrije iz akumuliranog neraspoređenog viška prihoda nad rashodima koji je 31. 12. 2017. godine 
iznosio 1.736.301 KM. 

Međutim, iz navedene tabele vide se značajna odstupanja ostvarenja u odnosu na planirane 
izmjene i dopune Budžeta. Naime, evidentno je da se ostvarenje prihoda i primitaka i izvršenje rashoda 
i izdataka nije obavljalo u skladu sa prihodima i primicima i rashodima i izdacima utvrđenim izmjenama 
i dopunama Budžeta. 

Zbog navedenog može se konstatovati da plan Budžeta Općine za 2018. godinu nije realno 
sačinjen i da nisu poduzete adekvatne mjere za uravnoteženje Budžeta Općine, u skladu sa 
odredbama člana 36. i 37. Zakona o budžetima u FBiH.  

Provedenom revizijom utvrdili smo i da Stručna služba za budžet, trezor i računovodstvo nije 
sačinjavala planove novčanih tokova i da joj budžetski korisnici nisu dostavljali tromjesečne i mjesečne 
finansijske planove za izvršenje Budžeta.  

Zbog navedenog nisu se poštovale odredbe člana 53. Zakona o budžetima u FBiH i Odluke o 
izvršavanju Budžeta Općine Čapljina za 2018. godinu u dijelu izrade godišnjeg i kvartalnih planova 
novčanih tokova po mjesecima i izrade prijedloga operativnih planova rashoda i izdataka. 

Srednjoročna strategija razvoja Općine Čapljina za period od 2017. od 2027. godine donesena je 
2017. godine. 

Odlukom o izvršavanju Budžeta Općine Čapljina za 2018. godinu propisano je da Općina sačinjava 
godišnji izvještaj o izvršenju budžeta, a budžetski korisnici su u obavezi Stručnoj službi za budžet, trezor 
i računovodstvo dostavljati tromjesečne i godišnji izvještaj. Prema izjavi odgovorne osobe, budžetski 
korisnici ne sačinjavaju tromjesečne izvještaje, a godišnji izvještaj sačinjava samo Centar za socijalni 
rad, i to samo za sredstva primljenih tekućih transfera od Hercegovačko-neretvanskog kantona za 
isplatu naknada iz oblasti socijalne zaštite. 

Godišnji finansijski izvještaji za 2018. godinu sačinjeni su i dostavljeni Finansijsko-informatičkoj 
agenciji i Ministarstvu finansija Hercegovačko-neretvanskog kantona u propisanom roku. 

Preporuka: 

- u skladu sa Odlukom o izvršavanju Budžeta Općine Čapljina i sa Zakonom o budžetima u FBiH 
potrebno je poduzeti adekvatne mjere za uravnoteženje Budžeta Općine i sačinjavati 
planove novčanih tokova i operativne planove rashoda i izdataka, kao i da budžetski korisnici 
sačinjavaju tromjesečne i godišnje izvještaje. 

6. FINANSIJSKI IZVJEŠTAJI 

6.1 GODIŠNJI IZVJEŠTAJ O IZVRŠENJU BUDŽETA 

6.1.1 Prihodi i primici 

U Godišnjem izvještaju o izvršenju budžeta za 2018. godinu, ukupno ostvareni prihodi i primici 
iskazani su u iznosu od 11.562.762 KM, što je u odnosu na prihode i primitke planirane budžetom manje 
za 4.063.676 KM. Strukturu ostvarenih prihoda i primitaka čine: prihodi od poreza: 5.131.692 KM, 
neporezni prihodi: 3.291.765 KM, primljeni transferi i donacije: 2.749.305 KM i primici od zaduživanja: 
390.000 KM. 

6.1.1.1 Neporezni prihodi  

Neporezni prihodi iskazani su u iznosu od 3.291.765 KM a najvećim dijelom odnose se na ostale 
budžetske naknade od 2.326.665 KM, komunalne naknade od 326.207 KM i posebne naknade i takse 
po posebnim propisima od 328.642 KM. U okviru navedenih posebnih naknada iskazani su namjenski 
prihodi za ceste u iznosu od 191.622 KM i prihodi po osnovu posebne naknade za zaštitu od prirodnih 
nepogoda u iznosu od 69.346 KM. 

Provedenom revizijom utvrdili smo da neutrošena namjenska sredstva sa posebnih namjenskih 
transakcijskih računa, otvorenih kao podračuni u okviru Jedinstvenog računa trezora, prije izrade 
godišnjeg obračuna nisu preknjižena na vremenska razgraničenja (sredstva za ceste u iznosu od 44.023 
KM i sredstva za zaštitu od prirodnih nepogoda od 69.402 KM).  

Zbog navedenog, prihodi su u finansijskim izvještajima su precijenjeni za 113.425 KM, što ima 
uticaja i na finansijski rezultat.  

Preporuka: 

- neutrošena namjenska sredstva potrebno je iskazati na poziciji kratkoročnih razgraničenja, u 
skladu sa Uputstvom o otvaranju posebnih namjenskih transakcijskih računa, načinu planiranja, 
prikupljanja, evidentiranja i raspolaganja sredstvima sa posebnih namjenskih transakcijskih 
računa, otvorenih kao podračuni u okviru jedinstvenog računa trezora. 

6.1.2 Rashodi, izdaci i finansiranje 

U Godišnjem izvještaju o izvršenju budžeta Općine za 2018. godinu iskazani su rashodi i izdaci u 
iznosu od 13.898.887 KM. 

Strukturu rashoda i izdataka čine: tekući transferi i drugi tekući rashodi u iznosu od 4.040.508 KM 
(29,1%), plaće i naknade troškova zaposlenih od 3.092.691 KM (22,2%), izdaci za materijal i usluge od 
2.605.250 KM (18,7%), izdaci za nabavku stalnih sredstava od 2.242.008 KM (16,1%), otplate dugova 
od 1.391.715 KM (10,0%), doprinosi u iznosu od 291.031 KM (2,1%), izdaci za kamate od 101.088 KM 
(0,7%), izdaci za finansijsku imovinu od 86.013 KM (0,6%) i kapitalni transferi u iznosu od 48.582 KM 
(0,5%). 

6.1.2.1  Plaće i naknade troškova zaposlenih 

Izdaci za plaće i naknade troškova zaposlenih iskazani su u iznosu od 3.092.692 KM, od čega se na 
izdatke za bruto plaće i naknade plaća odnosi 2.641.138 KM, a na naknade troškova zaposlenih 451.554 
KM. Obračun plaća i naknada zaposlenih je vršen u skladu sa Pravilnikom o plaćama i naknadama 
zaposlenika u tijelima uprave Općina Čapljina, koji je donio načelnik. Odlukom Općinskog vijeća o 
plaćama i naknadama izabranih dužnosnika, savjetnika izabranih dužnosnika, državnih službenika i 
namještenika u tijelima uprave Općina Čapljina, utvrđeni su platni razredi i koeficijenti za izabrane 
dužnosnike i njihove savjetnike, za državne službenike i namještenike, i usklađeni su sa koeficijentima 
utvrđenim Zakonom o plaćama i naknadama u organima vlasti u FBiH. Visina osnovice za obračun plaće 
zaposlenika utvrđuje se na osnovu najniže neto satnice precizirane Kolektivnim ugovorom, koja se 
množi s fondom radnih sati u mjesecu. Osnovica za obračun plaća utvrđuje se za svaku narednu fiskalnu 
godinu i usklađuje se s raspoloživim sredstvima. Najviša plaća isplaćena je u neto iznosu od 2.792 KM, 
a najniža u iznosu od 700 KM. Prosječna neto plaća iznosila je 987 KM.  

Revizijom smo utvrdili da se na osnovu rješenja načelnika, a u skladu s Pravilnikom o plaćama i 
naknadama zaposlenika u tijelima uprave Općina Čapljina, isplaćuje dodatak na plaću po osnovu 
posebnih uslova rada za vatrogasce u iznosu od 20%, kao i pojedinim zaposlenicima u iznosima od 10 i 
20%, na osnovnu plaću. Po navedenom osnovu, u 2018. godini ukupno obračunati dodatak na plaću 
iznosi 57.036 KM, od čega je za vatrogasce obračunato 44.703 KM, a za ostale uposlenike 12.333 KM 
(isplate vršene za sedam zaposlenika tokom cijele godine). Naime, na osnovu rješenja donesenih u 
2016. i 2017. godini, pojedinim zaposlenicima isplaćivan je dodatak na plaću za svaki mjesec, zbog 
posebnih uslova rada, u visini od 10% i 20%, bez dodatnih obrazloženja.  

Imajući u vidu da se obračunavani dodatak odnosi na radna mjesta: viši samostalni referent za 
administrativne i protokolarne poslove, referent za građanska stanja, stručni saradnik u Uredu 
načelnika, poslovi iz oblasti odnosa s javnošću, izrada i analiza lokalnog ekonomskog razvoja, 
građanska stanja, poslovi u oblasti matičnih evidencija, kao i poslovi općih, pravnih i zajedničkih 
poslova, te da za njih nisu potrebni posebni uslovi rada, ne možemo potvrditi osnov i opravdanost 
isplate navedenog dodatka na plaću zaposlenicima Općine. 

Isplata naknade za topli obrok u iznosu od 251.024 KM vrši se u visini od 1% prosječne plaće u 
Federaciji, prema posljednjem objavljenom statističkom podatku, odnosno do oporezivog dijela, u 
skladu sa Pravilnikom o plaćama i naknadama Općine i Kolektivnim ugovorom.  

Naknade za prevoz iskazane su u iznosu od 114.314 KM. Pravilnikom o plaćama i naknadama 
zaposlenika u tijelima uprave Općina Čapljina regulisano je da zaposleniku čije je mjesto stanovanja od 
mjesta rada udaljeno najmanje dva kilometra pripada naknada za troškove prevoza u visini mjesečne 
karte ovlaštenog prevoznika. Udaljenost mjesta stanovanja zaposlenika od mjesta rada utvrđuje se na 
osnovu izjave zaposlenika, ovjerene od nadležnog tijela, a odobrava se rješenjem koje donosi načelnik. 
Konstatovali smo da se naknada za prevoz obračunava po cijeni dnevne karte ovlaštenog prevoznika 
na osnovu izjave zaposlenika, a ne dostavljanjem validnog dokumenta kojim se potvrđuje mjesto 
prebivališta (CIPS-ova prijava). Imajući u vidu da se isplata navedene naknade vrši samo na osnovu 
izjave zaposlenika, kao i da se visina naknade utvrđuje na osnovu dnevne cijene koštanja, a ne 
mjesečne karte ovlaštenog prevoznika, ne možemo potvrditi da je isto vršeno u skladu sa zakonskim 
propisima. 

Regres za godišnji odmor isplaćen je u iznosu od 57.120 KM za 131 zaposlenika. Isplata je vršena 
na osnovu zaključka načelnika u pojedinačnom iznosu od 436 KM.  

Jubilarne nagrade iskazane su u iznosu od 12.700 KM i iste se odnose na isplate izvršene na osnovu 
zaključka načelnika na ime poklona zaposlenicima za praznik u visini od po 100 KM.  

Preporuka: 
- preispitati opravdanost isplate dodatka na plaću po osnovu posebnih uslova rada i naknade 

troškova prevoza zaposlenicima. 

6.1.2.2 Izdaci za materijal, sitan inventar i usluge 

Izdaci za materijal, sitan inventar i usluge iznose 2.605.250 KM. Strukturu navedenih izdataka čine: 
izdaci za tekuće održavanje: 1.515.273 KM, izdaci za ugovorene i druge posebne usluge: 603.896 KM, 
izdaci za energiju: 149.121 KM, nabavka materijala i sitnog inventara: 146.452 KM, izdaci za 
komunikaciju i komunalne usluge: 64.953 KM, izdaci za osiguranje, bankarske usluge i usluge platnog 
prometa: 58.900 KM, izdaci za usluge prevoza i goriva: 51.332 KM i putni troškovi: 15.233 KM. 

U okviru izdataka za tekuće održavanje najznačajniji iznos odnosi se na usluge održavanja cesta, 
željeznica i mostova od 1.164.326 KM, održavanje ulične rasvjete od 252.071 KM i ostale usluge 
opravke i održavanja od 66.279 KM. Konstatovali smo da je u okviru usluga opravki i održavanja, na 
osnovu Zaključka načelnika, izvršeno doznačavanje sredstava po zahtjevima stanara za pomoć u obnovi 
zajedničkih dijelova na dvije zgrade, u ukupnom iznosu od 28.779 KM. Imajući u vidu da se navedeno 
ne odnosi na redovno tekuće održavanje Općine, već predstavlja pomoć fizičkim licima, ne možemo 
potvrditi opravdanost navedene isplate, kao ni njeno knjiženje na poziciji izdataka za tekuće 
održavanje, s obzirom na to da navedeni izdaci nisu iskazani u skladu s Pravilnikom o knjigovodstvu 
budžeta u FBiH i kontnim planom za budžet i budžetske korisnike.  

Preporuka: 

- za doznačavanje sredstava u vidu pomoći Odlukom o izvršavanju Budžeta Općine propisati način 
raspodjele sredstava na osnovu Javnog poziva i kriterija za dodjelu sredstava, a knjigovodstveno 
evidentiranje rashoda vršiti u skladu sa Pravilnikom o knjigovodstvu budžeta u FBiH i kontnim 
planom za budžet i budžetske korisnike. 

Izdaci po osnovu ugovora o djelu za angažovanje vanjskih saradnika zaključivani su sa 34 osobe i 
iskazani u iznosu od 184.305 KM. Ugovori su zaključivani za: vatrogasne intervencije, administrativne 
poslove, kopiranje, vođenje protokola, pomoćne poslove na terenu za potrebe geometara, 
administrativne poslove za potrebe usklađivanja katastra i zemljišnih knjiga, izradu tenderske 
dokumentacije. Vršeno je i zaključivanje ugovora na realizaciji projekata, kako sa vanjskim saradnicima 
tako i sa uposlenicima Općine. Konstatovali smo da su se ugovori o djelu zaključivali tokom cijele 
godine, kontinuirano, za obavljanje redovnih poslova iz nadležnosti Općine, te da je po istim u 2018. 
godini iskazan trošak od najmanje 115.800 KM. Također, nije prezentiran akt na osnovu kojeg bi se 
moglo potvrditi na koji način je utvrđena visina naknade licima sa kojim su zaključeni ugovori o djelu, 
kao ni Izvještaji izvršioca o obavljenom poslu, a što bi trebalo biti osnova za isplatu ugovorene naknade. 
Ne možemo potvrditi osnovanost zaključivanja ugovora o djelu za obavljanje poslova koji su 
sistematizovani unutrašnjom organizacijom, s obzirom na to da predmeti ovih ugovora nisu 
regulisani Zakonom o radu7 i internim aktima Općine, već su uređeni posebnim zakonom, Zakonom 
o obligacionim odnosima.8 Naime, ovim Zakonom definisano je da se ugovori o djelu zaključuju za 
jasno utvrđene, dakle konkretne i zaokružene poslove koji traju određeno vrijeme. Shodno tome, 
nema osnova da se ugovori o djelu zaključuju za redovne, sistematizovane poslove koji se obavljaju 
u kontinuitetu tokom cijele godine. Stoga ne možemo potvrditi opravdanost angažovanja fizičkih lica 
za obavljanje navedenih poslova, kao ni isplate po tom osnovu u iznosu od najmanje 115.800 KM. 

Preporuka: 

- ugovore o djelu zaključivati samo za poslove koji se obavljaju jednokratno i koji traju određeno 

vrijeme, sa jasno definisanim predmetom za koji se angažuju i rokom za izvršenje istih. 

 
 
 
 

                                                           
7 „Sl. novine FBiH“, br. 26/15 i 89/18, 
8 „Sl. novine FBiH“, br. 2/92, 13/94 i 29/03 

Izdaci za reprezentaciju iskazani su u iznosu od 68.637 KM. Pravilnikom o reprezentaciji i 
poklonima je propisano da pravo na reprezentaciju ima načelnik i osobe koje on ovlasti, a da se 
pravdanje korištenja sredstava vrši podnošenjem pismenog izvještaja, uz koji se prilaže odgovarajući 
račun. Pravilnikom nije utvrđena visina dozvoljenih troškova reprezentacije. Uvidom u izvršenje 
troškova reprezentacije konstatovali smo da se prilikom pojedinih pravdanja računa za ugostiteljske 
usluge na teret Općine na njima nije nalazila ovjerena zabilješka odgovornih osoba koja bi upućivala na 
povod i svrhu napravljenog troška, kao ni ko je istu koristio. Imajući u vidu navedeno, utvrdili smo da 
nije uspostavljen adekvatan nadzor, odnosno kontrola nad stvaranjem i pravdanjem troškova 
reprezentacije, zbog čega ne možemo potvrditi ni njihovo namjensko korištenje. 

Preporuka: 

- prilikom nastanka troška reprezentacije sačinjavati zabilješke u dijelu povoda ili svrhe nastanka 
troška, te osigurati da odgovorne osobe izvrše ovjeru i kontrolu nastalog troška reprezentacije.  

Troškovi upotrebe službenih vozila iskazani su u iznosu od 64.661 KM. Navedeni izdaci se najvećim 
dijelom odnose na izdatke za gorivo (44.320 KM) za 13 vozila koja su u vlasništvu Općine. Službi opće 
uprave su na raspolaganju četiri vozila, Službi civilne zaštite sedam i dva vozila raspoređena u dvije 
službe. Konstatovali smo da se evidencije korištenja vozila u Službi civilne zaštite uredno vode, dok 
evidencije korištenja vozila u Službi opće uprave nisu potpune, jer se za pojedina vozila putni nalozi 
nisu popunjavali u skladu sa Uredbom o uslovima, načinu korištenja i nabavci službenih putničkih 
automobila u organima uprave u FBiH i Pravilnikom o obaveznom sadržaju i načinu popunjavanja 
obrasca putnih naloga. Također, ne vodi se evidencija troškova održavanja i utrošak goriva pojedinačno 
po vozilima, odnosno nisu utvrđeni normativi potrošnje goriva.  

Zbog navedenog, može se zaključiti da nisu doneseni akti kojim bi se uspostavile adekvatne 
kontrolne aktivnosti kod upotrebe i korištenja službenih auta, kao i da nisu usvojeni normativi 
potrošnje goriva, te da sistem internih kontrola u vezi s upotrebom službenih automobila Općine 
nije zadovoljavajući. 

Preporuka: 

- putne naloge za vozila popunjavati u skladu sa Uredbom o uslovima, načinu korištenja i nabavci 
službenih putničkih automobila u organima uprave u FBiH i Pravilnikom o obaveznom sadržaju i 
načinu popunjavanja obrasca putnih naloga. 

Izdaci za rad komisija iskazani su u neto iznosu od 38.626 KM. Najznačajnije isplate se odnose na 
Komisiju za procjenu vrijednosti nekretnina (20.018 KM) i Komisiju za tehnički pregled izgradnje 
objekata (11.100 KM). Utvrdili smo da obračun naknada uposlenicima po osnovu angažmana u 
komisijama nije imao karakter prihoda od nesamostalne djelatnosti, kako je propisano članom 10. 
Zakona o porezu na dohodak9 i članovima 8, 11. i 12. Pravilnika o primjeni Zakona o porezu na 
dohodak,10 s obzirom na to da nisu obračunati i uplaćeni propisani porez i doprinosi. Napominjemo 
da je navedenim članovima Zakona o porezu na dohodak i Pravilnika o primjeni Zakona o porezu na 
dohodak propisano da naknade uposlenicima po osnovu angažmana po bilo kom osnovu, a u vezi sa 
nesamostalnom djelatnošću, neovisno o tome da li se ti poslovi obavljaju u toku ili izvan radnog 
vremena, imaju karakter oporezivog prihoda od nesamostalne djelatnosti. Shodno tome, obaveza 
poslodavca je da obračuna i uplati porez i pune doprinose, u skladu sa odredbama člana 27. Zakona o 
porezu na dohodak i članova 16. i 21. Pravilnika o primjeni Zakona o porezu na dohodak, kao i 
odredbama člana 10. i 11. Zakona o doprinosima11 i odredbama članova od 17. do 20. Pravilnika o 
načinu obračunavanja i uplate doprinosa.12 

 

 

                                                           
9 „Sl. novine FBiH“, br. 10/08, 9/10, 44/11, 7/13, 65/13 
10 „Sl. novine FBiH“, br. 67/08, 4/10, 86/10, 10/11, 53/11, 20/12, 27/13, 71/13, 90/13, 45/14, 52/16, 59/16, 38/17, 3/18, 30/18  
11 “Sl. novine FBiH”, br. 35/98, 54/00, 16/01, 37/01, 1/02, 17/06, 14/08, 91/15, 104/16 
12 „Sl. novine FBiH“, br. 64/08, 81/08, 98/15, 6/17, 38/17 

Preporuka: 

- obračun poreza i doprinosa nastalih po osnovu nesamostalne djelatnosti za zaposlenike Općine 
vršiti na način da se obračuna i uplati porez i puni doprinosi u skladu sa odredbama Zakona o 
porezu na dohodak. 

Putni troškovi iskazani su u iznosu od 15.233 KM, od čega se na putne troškove u zemlji odnosi 
3.958 KM, a u inostranstvu 11.274 KM. Navedeni trošak regulisan je Pravilnikom o plaćama i 
naknadama zaposlenika u tijelima uprave Općine Čapljina, kojim je propisano da će se primjenjivati 
propisi Vlade Federacije BiH i odredbe Uredbe o naknadama troškova za službena putovanja. 
Konstatovali smo propuste kod obračuna putnih troškova u inostranstvo, i to: uz putni nalog nisu 
prilagani pozivi organizatora ili druga dokumentacija iz koje bi se potvrdila opravdanost službenog 
puta, iz izvještaja o obavljenom službenom putu ne mogu se utvrditi bitni elementi za izračun dnevnica 
i drugih troškova (u izvještajima se navodi samo mjesto izvršenog službenog puta, bez navođenja 
rezultata rada, nema izjave da li je osiguran smještaj, da li je osigurana ishrana na službenom putu, ne 
navodi se podatak o upotrebi službenog ili osobnog automobila), ne navodi se datum podnošenja 
izvještaja, te u pojedinim slučajevima nema ni potpisa uposlenika koji je obavio službeni put. 

Zbog navedenog ne možemo potvrditi opravdanost nastalih izdataka službenog puta u 
inostranstvo, kao ni da je obračun dnevnica po putnim nalozima u inostranstvo izvršen u skladu sa 
Uredbom o naknadama troškova za službena putovanja.  

Preporuka: 
- naloge za službeni put u inostranstvo popunjavati na način kako je propisano Uredbom o 

naknadama troškova za službena putovanja, u dijelu podnošenja pisanog izvještaja o obavljenom 
službenom putovanju, navesti bitne elemente za obračun dnevnica, te obezbijediti zvanične pozive 
za upućivanje na službeni put. 

6.1.2.3 Tekući transferi i drugi tekući rashodi  

Tekući transferi i drugi tekući rashodi iskazani su u iznosu od 4.040.508 KM i odnose se na: transfere 
drugim nivoima vlasti od 1.343.792 KM, transfere pojedincima od 1.567.373 KM, transfere neprofitnim 
organizacijama od 504.160 KM, subvencije javnim preduzećima od 607.405 KM i ostale transfere u 
iznosu od 17.779 KM. 

Odlukom o izvršavanju budžeta Općine Čapljina za 2018. godinu propisano je da se sredstva 
namijenjena za tekuće i kapitalne transfere raspoređuju zaključcima Načelnika Općine, u skladu sa 
usvojenim budžetom i kriterijima koje donosi načelnik. Također, propisana je obaveza korisnika 
sredstava za sačinjavanje i dostavljanje izvještaja o utrošku sredstava u rokovima utvrđenim 
zaključkom o odobravanju sredstava.  

Transferi drugim nivoima vlasti se odnose na transfer za sport u iznosu od 525.124 KM, transfer za 
obrazovanje od 489.669 KM, kulturu od 227.920 KM, zdravstvo od 63.840 KM i transfer za izbore u 
iznosu od 37.239 KM. Transfer za obrazovanje je Budžetom Općine planiran pojedinačno po 
korisnicima sredstava. Prema prezentiranoj dokumentaciji, najveći dio sredstava je realizovan po 
pojedinačnim zahtjevima i zaključcima načelnika Općine o odobravanju sredstava. Po Javnom pozivu 
za predlaganje sufinansiranja projekata, manifestacija ili događaja neprofitnim organizacijama, 
ustanovama, udruženjima i pojedincima u 2018. godini od 12. 1. 2018. godine, sportskim klubovima je 
odobreno 208.800 KM transfera za sport, a kulturno-umjetničkim društvima 48.588 KM transfera za 
kulturu.  

Transferi pojedincima najvećim dijelom se odnose na transfer za prevoz učenika od 742.332 KM, 
beneficije za socijalnu zaštitu od 504.185 KM, koje se realizuju na osnovu rješenja Centra za socijalni 
rad i transfer u iznosu od 215.194 KM po osnovu Odluke o proglašenju stanja prirodne nepogode od 
niskih temperatura u aprilu 2017. godine od 28. 4. 2017. godine. Konstatovali smo da su zaključkom 
načelnika kao jednokratna pomoć i nadoknada troškova liječenja odobrena sredstva pojedincima u 
iznosu od 44.665 KM. Ističemo da je navedena sredstva trebao realizovati Centar za socijalni rad. 

Transferi neprofitnim organizacijama realizovani su udruženjima građana u iznosu od 150.346 KM, 
mjesnim zajednicama od 130.210 KM, vjerskim zajednicama od 70.604 KM, Turističkoj organizaciji 
Čapljinka u iznosu od 67.000 KM, Crvenom krstu od 30.000 KM i ostalim organizacijama u iznosu od 
26.000 KM. Uvidom u prezentiranu dokumentaciju konstatovano je da je udruženjima građana u 
navedenom Javnom pozivu od 12. 1. 2018. godine odobreno 143.400 KM, a po pojedinačnim 
zahtjevima i zaključcima načelnika Općine o odobravanju sredstava 6.946 KM. Mjesnim zajednicama, 
vjerskim zajednicama i ostalim organizacijama sredstva su odobrena zaključcima načelnika, po 
zahtjevima istih, dok su po javnom pozivu odobrena sredstva Turističkoj organizaciji i Crvenom krstu, 
iako su oni već bili uključeni u Budžet Općine za 2018. godinu. 

Subvencije javnim preduzećima realizovane su preduzećima i ustanovama u iznosu od 513.650 KM, 
za koje su pojedinačno planirana sredstva Budžetom Općine za 2018. godinu. Od navedenog iznosa 
423.000 KM raspodijeljeno je po Javnom pozivu od 12. 1. 2018. godine. Također, na ovoj poziciji 
iskazane su i subvencije za zapošljavanje pripravnika u iznosu od 93.755 KM. 

S obzirom na naprijed navedeno, može se zaključiti da je za realizaciju dijela tekućih transfera 
objavljen jedan javni poziv (Javni poziv za predlaganje sufinansiranja projekata, manifestacija ili 
događaja neprofitnim organizacijama, ustanovama, udruženjima i pojedincima u 2018. godini od 12. 
1. 2018. godine). Javnim pozivom utvrđeni su uslovi za prijavu korisnika (zavisno od vrste djelatnosti i 
ponuđenih projekata, odnosno područja djelovanja potencijalnih korisnika sredstava) i kriteriji za 
raspodjelu sredstava. Komisija za razmatranje prijava po navedenom javnom pozivu imenovana je 12. 
1. 2018. godine i 1. 2. 2018. godine. Sačinila je zapisnik i za 55 prijava po javnom pozivu iskazala 
sljedeće: naziv projektnog prijedloga i ukupno traženi iznos, ID broj i transakcijski broj, te kontakt-
osobu i broj telefona prijavljenog na javni poziv, te je po potencijalnom korisniku sredstava predložila 
iznos redovne mjesečne dotacije – tranše. Komisija nije izvršila analizu zaprimljenih prijava, nije 
izvršeno bodovanje, nije iskazan ukupan iznos sredstava predloženih za isplatu, niti su predloženi iznosi 
razvrstani po vrsti tekućih transfera. Komisija je predložila da se za 29 korisnika sredstava odobri 
958.428 KM, u mjesečnom iznosu od 250 KM do 13.750 KM po korisniku, dok je zaključkom načelnika, 
a bez prijedloga komisije, jednom udruženju odobreno 300 KM mjesečno (godišnje 3.600 KM), te je po 
javnom pozivu ukupno odobreno 962.028 KM. Također, konstatovali smo da je javnim pozivom 
predviđeno sedam kriterija za dodjelu sredstava, od kojih se po jedan kriterij odnosi na jedno područje 
djelovanja (npr. projekti za javnost; za kvalitet života i usluge; iz oblasti zdravstva i socijalne pomoći; 
školstva; turističko-ugostiteljske djelatnosti; projekti iz drugih područja značajnih za opći društveni 
razvoj; doprinos pojedinca napretku iz svih područja života i rada). Iz prezentirane dokumentacije 
utvrđeno je da su najviši pojedinačni iznosi odobreni ustanovama i javnim preduzećima čiji je osnivač 
Općina, u svrhu finansiranja materijalnih troškova i za redovan rad istih, a za koje su sredstva 
pojedinačno po nazivu korisnika i iznosu već bila planirana Budžetom Općine. Udruženjima su sredstva 
odobrena kao pomoć u radu, a školama i vrtićima za finansiranje materijalnih troškova i slično. 
Konstatovali smo da pojedini korisnici sredstava u obrascu prijave, u dijelu sadržaja projekta, nisu 
iskazali namjenu i svrhu sredstava, nego samo da će se sredstva koristiti za pokriće određenih 
materijalnih troškova ili da se radi o redovnoj mjesečnoj dotaciji. Uočeno je da su po pitanju sadržaja 
projekta ili svrhe i namjene u koje će se sredstva upotrijebiti, najpreciznije bile škole, koje su u većem 
dijelu prijava iskazale iznos i u koje svrhe se namjerava utrošiti (umrežavanje, obilježavanje dana škole, 
materijalni troškovi). Revizijom je utvrđeno da su svim školama sredstva odobrena za finansiranje 
materijalnih troškova, te da je školi kojoj je nedostajalo 4.500 KM za umrežavanje odobreno 3.600 KM 
mjesečno (43.200 KM godišnje), odnosno školi za obilježavanje dana škole odobreno 1.080 KM 
mjesečno (12.960 KM godišnje). Dom zdravlja tražio je sredstva za rekonstrukciju krova, obnovu 
kotlovnice i izmjenu otvora, a odobreno mu je 4.500 KM mjesečno (54.000 KM godišnje) za finansiranje 
hitne pomoći i doktora specijalista. Konstatovali smo da su pojedinim korisnicima sredstva odobrena 
po javnom pozivu kao redovne mjesečne tranše, iako su iz sredstava transfera, po javnom pozivu, 
mogli biti finansirani samo projekti za koje su korisnici ispunili sve tražene uslove. Navedeno ukazuje 
da su sredstva u iznosu od 962.028 KM raspoređena bez utvrđenih kriterija za odabir korisnika i 

mjerljivih kriterija za bodovanje i ocjenu ponuda i raspodjelu sredstava po pojedinačnim vrstama 
korisnika transfera, te bez jasno utvrđene svrhe i namjene utroška sredstava.  

Sredstva tekućih transfera u ukupnom iznosu od 729.416 KM odobrena su samo na osnovu 
zahtjeva korisnika sredstava, a bez provođenja javnog poziva i bez utvrđenih kriterija za odabir 
korisnika i kriterija za vrednovanje aplikacija i raspodjelu sredstava, najvećim dijelom bez utvrđene 
svrhe i namjene. Navedeno se odnosi na transfer za sport u iznosu od 316.324 KM, transfer za kulturu 
od 179.332 KM, transfer mjesnim zajednicama od 130.210 KM, vjerskim zajednicama od 70.604 KM, 
te transfer udruženjima građana i ostalim organizacijama u ukupnom iznosu od 32.946 KM. 

S obzirom na navedeno može se zaključiti da odredbe Odluke o izvršavanju budžeta Općine 
Čapljina za 2018. godinu nisu poštivane u dijelu donošenja kriterija za raspodjelu sredstava. Ističemo 
da navedenom Odlukom nije propisana namjena sredstava, kriteriji za odabir korisnika i 
vrednovanje aplikacija.  

U postupku revizije utvrdili smo da su korisnici sredstava dostavljali izvještaje o njihovom 
utrošku, ali za odobrena sredstva ne možemo potvrditi namjenski utrošak, jer Općina za najveći dio 
odobrenih sredstava tekućih transfera nije niti propisala u koje namjene se ona mogu koristiti.  

Preporuka:  

- odlukom o izvršavanju Budžeta Općine utvrditi kriterije za odabir korisnika sredstava tekućih 
transfera i propisati namjenu njihovog korištenja, te putem javnog poziva i adekvatnih i 
mjerljivih kriterija za vrednovanje aplikacija izvršiti raspodjelu sredstava. 

6.1.2.4 Izdaci za nabavku stalnih sredstava 

Izdaci za nabavku stalnih sredstava realizovani su u iznosu od 2.242.008 KM, a što se odnosi na 
rekonstrukciju zgrada od 1.371.968 KM, Projekat vodosnabdijevanja Čapljine u iznosu od 348.071 KM, 
nabavku opreme od 222.518 KM, nabavku ostalih građevinskih objekata od 161.068 KM i projektnu 
dokumentaciju u iznosu od 138.382 KM.  

6.1.2.5 Izdaci za finansijsku imovinu 

Izdaci za finansijsku imovinu u revidiranoj godini iskazani su u iznosu od 86.013 KM i odnose se na 
isplate izvršene Radioteleviziji Herceg-Bosna d.o.o. Mostar. Prezentiran je Ugovor o preuzimanju 
osnivačkih i vlasničkih prava, obaveza i udjela nad Radiotelevizijom od 13. 7. 2009. godine, po kome je 
Općina Čapljina stekla 8,9% udjela i Odluka od 15. 7. 2009. godine po kojoj je ista za navedeni procenat 
udjela preuzela obavezu finansiranja Radiotelevizije Herceg-Bosna d.o.o. Mostar u mjesečnom iznosu 
od 7.416 KM (88.992 KM godišnje).  

U revidiranoj godini iskazan je izdatak u iznosu od 56.013 KM po osnovu otplate kredita koji je 
Radiotelevizija Herceg-Bosna d.o.o. Mostar podigla 2016. godine u iznosu od 1.510.000 KM, i u iznosu 
od 30.000 KM po osnovu sufinansiranja troškova rada. Za iskazani izdatak u iznosu od 30.000 KM ne 
možemo potvrditi osnovanost, jer nije iskazan u skladu s Pravilnikom o knjigovodstvu budžeta u FBiH i 
kontnim planom za budžet i budžetske korisnike.  

U bilansu stanja na poziciji dugoročni plasmani – učešće u dionicama javnih preduzeća, iskazano je 
stanje na 31. 12. 2018. godine u iznosu od 417.448 KM i u cijelosti predstavlja ulaganja u Radioteleviziju 
Herceg-Bosna d.o.o. Mostar. 

Preporuka:  

- izdatke po osnovu finansiranja i sufinansiranja troškova rada korisnika sredstava iskazivati 
kao trošak tekućeg perioda, u skladu s Pravilnikom o knjigovodstvu budžeta u FBiH. 

6.1.3 Finansijski rezultat  

Prema objavljenom Godišnjem izvještaju o izvršenju budžeta Općine za 2018. godinu, iskazano je 
ostvarenje prihoda i primitaka u odnosu na rashode i izdatke kako slijedi: 

R. br. Opis 
Budžet za 

2018. 
godinu 

Ostvareno 
u 2018. 
godini 

Ostvareno 
u 2017. 
godini 

Index 
(4/3)x100 

1 2 3 4 5 6 

I PRIHODI 15.236.438 11.172.762 10.629.622 73 

I.1. Prihodi od poreza 4.786.600 5.131.692 4.512.598 107 

I.2. Neporezni prihodi 5.460.550 3.291.765 3.571.548 60 

I.3. Primljeni transferi 4.989.288 2.749.305 2.545.476 55 

II RASHODI 11.803.301 10.179.151 9.067.555 86 

II.1. Tekući rashodi 6.751.890 5.988.973 5.408.272 89 

II.2. Tekući grantovi 4.634.100 4.040.508 3.492.890 87 

II.3 Kapitalni grantovi 170.000 48.582 54.632 29 

II.4. Izdaci za kamate 197.000 101.088 111.761 51 

II.5 Tekuća budžetska rezerva 50.311 0 0 0 

III TEKUĆI SUFICIT I – II 3.433.137 993.611 1.562.067 29 

IV NETO NABAVA STAL. SREDST. (IV 2 – IV 1) 3.926.000 2.242.008 1.841.026 57 

IV.1. Primici od prodaje stalnih sredstava - - -   

IV.2. Izdaci za nabavu stalnih sredstava 3.926.000 2.242.008 1.841.026 57 

V UKUPAN DEFICIT III – IV -492.863 -1.248.397 -278.959 253 

VI 
NETO SMANJENJE FINANSIJSKE IMOVINE (VI 1 – 
VI 2) 

-87.000 -86.013 -56.013 99 

VI.1. Primici od finansijske imovine - - -   

VI.2. Izdaci za finansijsku imovinu 87.000 86.013 56.013 99 

VII 
NETO ZADUŽIVANJE (NETO OTPLATE DUGOVA) 
(VII 1 + VII 2 – VII 3) 

-1.002.000 -1.001.715 -841.049 100 

VII.1. Primici od zaduživanja 390.000 390.000 0 100 

VII.2 Primici od akumuliranih namjenskih prihoda - - -   

VII.3.  Izdaci za otplate dugova 1.392.000 1.391.715 841.049 100 

VIII UKUPAN FINANSIJSKI REZULTAT (V + VI + VII)  -1.581.863 -2.336.125 -1.176.021 148 

Prema podacima iz bilansa stanja, 31. 12. 2018. godine iskazan je višak rashoda nad prihodima: 

Opis 31. 12. 2018. 31. 12. 2017. 
Indeks 
(2/3) 

1 2 3 4 

NERASPOREĐENI VIŠAK PRIHODA NAD RASHODIMA 0 1.736.301   

VIŠAK RASHODA NAD PRIHODIMA 9.482.922 0   

U revidiranoj godini iskazan je tekući suficit u iznosu od 993.611 KM, jer su prihodi ostvareni u 
iznosu od 11.172.762 KM, a rashodi u iznosu od 10.179.151 KM.  

Za 2018. godinu iskazan je negativan finansijski rezultat u iznosu od 2.336.125 KM, s obzirom na to 
da neto nabavka sredstava iznosi 2.242.008 KM, neto smanjenje finansijske imovine 86.013 KM i neto 
otplate dugova 1.001.715 KM. 

Neraspoređeni višak rashoda nad prihodima u bilansu stanja 31. 12. 2018. godine iskazan je u 
iznosu od 9.482.922 KM, koliko je iskazano i u analitičkom bruto bilansu za 2018. godinu. Navedeni 
akumulirani deficit najvećim dijelom se sastoji od iskazanih dugoročnih obaveza po kreditima, i to: 
dugoročne obaveze po podugovoru o zajmu iz 2013. godine, zaključenom sa Federalnim ministarstvom 
finansija za sistem vodosnabdijevanja u iznosu od 7.766.161 KM i dugoročne obaveze prema UniCredit 
banci po ugovoru iz 2015. godine u iznosu od 962.500 KM. Ističemo da evidentiranje dugoročnih 
obaveza po kreditima na pozicijama neraspoređenog viška rashoda nad prihodima i neraspoređenog 
viška prihoda nad rashodima nije u skladu s Pravilnikom o knjigovodstvu budžeta u FBiH i 
Računovodstvenim politikama za federalne budžetske korisnike i trezor. 

Također, ne možemo potvrditi iznos iskazanog finansijskog rezultata od 113.425 KM, jer 
neutrošena namjenska sredstva na kraju godine nisu preknjižena na poziciju kratkoročnih 
razgraničenja, te su prihodi za navedeni iznos u finansijskim izvještajima precijenjeni.  

Preporuka: 

- potrebno je evidentiranje dugoročnih obaveza po kreditima vršiti na knjigovodstvenim pozicijama 
kako je to propisano Pravilnikom o knjigovodstvu budžeta u FBiH i Računovodstvenim politikama 
za federalne budžetske korisnike i trezor. 

6.2 BILANS STANJA 

6.2.1 Gotovina, kratkoročna potraživanja, razgraničenja i zalihe 

Gotovina, kratkoročna potraživanja i razgraničenja iskazana su u iznosu od 1.160.137 KM, a odnose 
se na novčana sredstva u iznosu od 766.325 KM, kratkoročna potraživanja od 349.234 KM i kratkoročna 
razgraničenja u iznosu od 44.578 KM. 

Na poziciji kratkoročnih potraživanja iskazana su sumnjiva i sporna potraživanja u iznosu od 
175.066 KM, potraživanja od pravnih lica od 114.523 KM, potraživanja od fizičkih lica u iznosu od 
13.859 KM i ostala potraživanja u iznosu od 79 KM. Sumnjiva i sporna potraživanja odnose se na 
potraživanja od Hercegovačke banke u iznosu od 96.787 KM i potraživanja od pravnih i fizičkih lica po 
raznim osnovama od 78.280 KM. S obzirom na to da su prema evidencijama Općinskog javnog 
pravobranioca pokrenute aktivnosti na naplati 56.142 KM, ne možemo potvrditi da su za sva sumnjiva 
i sporna potraživanja pokrenute aktivnosti na naplati istih. 

6.2.2 Stalna sredstva  

U finansijskim izvještajima na dan 31. 12. 2018. godine iskazana su stalna sredstva sadašnje 
vrijednosti od 28.252.974 KM (nabavne vrijednosti 31.447.716 KM, ispravke vrijednosti 3.194.742 KM).  

Strukturu nabavne vrijednosti stalnih sredstava čine: građevine: 6.143.514 KM, oprema: 1.256.254 
KM, stalna sredstva u obliku prava: 1.587.094 KM, sredstva u pripremi: 2.906.494 KM i sredstva van 
upotrebe: 19.554.360 KM. 

Iskazana sredstva van upotrebe odnose se na Projekat vodosnabdijevanja Čapljine nabavne 
vrijednosti od 19.036.521 KM i zavisnih troškova nabavke od 517.839 KM, koji se uglavnom odnose na 
izradu projektne dokumentacije. Projekat je najvećim dijelom finansiran iz kreditnih (8.617.876 KM) i 
grant sredstava (8.622.874 KM). Po okončanju projekta Općinsko vijeće je 28. 12. 2018. godine donijelo 
Odluku da se isti da na korištenje i upravljanje JKP „Čapljina“ d.o.o. Čapljina, čiji je osnivač Općina 
Čapljina. JKP „Čapljina“ d.o.o. Čapljina ima obavezu voditi knjigovodstvenu evidenciju preuzetog 
stalnog sredstva, vršiti redovan godišnji popis istog, te jedan primjerak popisnih lista dostaviti vlasniku 
sredstva – Općini. U navedenoj Odluci iskazana je ukupna vrijednost sistema vodosnabdijevanja, bez 
količina i pojedinačnih cijena, sa navedenim lokacijama crpne stanice (Bjelave, Trebižat, Domanovići), 
vodospreme (Gradina – Čapljina, Trebižat, Gornji Trebižat, Gradina – Dubrave, Bat, Križ, Pijano Brdo), 
tlačni cjevovodi (Bjelave, Trebižat, Domanovići – Gradina, Domanovići – Križ, Domanovići – Bat), hlorna 
stanica Gradina, gravitacijski cjevovodi (Čapljina – Trebižat, Gornji Trebižat – Zvirovići, Križ – Pijano 
Brdo, Gradina – Križ – Bat – Pijano Brdo), hidrostanica Zvirovići. Također, pojedinačno je navedeno 15 
projekata. Nalogom za knjiženje od 28. 12. 2018. godine sredstva po navedenom Projektu prenesena 
su iz pripreme u upotrebu i istim nalogom iz upotrebe sredstvo je stavljeno na poziciju van upotrebe. 
Vezano za evidentiranje i popis navedenog sistema konstatovali smo da je Općina isti iskazala u 
ukupnoj vrijednosti na poziciji sredstava van upotrebe i isto tako je i popisan redovnim godišnjim 
popisom. Prezentiran je Zapisnik o primopredaji objekta od 10. 1. 2019. godine, koji su potpisali 
voditelj projekta i predstavnik Općine s jedne strane i predstavnik JKP „Čapljina“ s druge strane.  U  

zapisniku se navodi da se Projekat sastoji od sedam cjelina i tendera, te su isti pobrojani u zapisniku, 
uz sažet opis radova i vrijednost zaključenih ugovora po lotovima. Također, u postupku revizije 
prezentirano rješenje o odobravanju upotrebe II etape II faze Projekta sistema vodosnabdijevanja 
od 23. 8. 2017. godine. 

Naknadno su dostavljeni izvještaji izvođača o izvedenim radovima, kao i izvještaji nadzornog 
organa kojim se potvrđuje da je izvršena kolaudacija, odnosno zvanično preuzimanje građevinskog 
objekta nakon okončanja, pregleda i sravnjenja izvršenih radova sa ugovorenim. 

Aktom od 31. 1. 2019. godine Općina je JKP „Čapljina“ d.o.o. Čapljina dostavila raspoložive podatke 
za knjigovodstvenu evidenciju sistema vodosnabdijevanja i u istom je zbirno iskazano 19.036.521 KM 
za navedene crpne stanice, vodospreme, cjevovode i drugo, te pojedinačna vrijednost za 15 projekata 
(517.839 KM). Prezentirana je lista osnovnih sredstava JKP „Čapljina“ d.o.o. Čapljina po kojoj je 
preduzeće na građevinskim objektima evidentiralo Projekat sistema vodosnabdijevanja u skladu sa 
navedenom Odlukom, aktom i zapisnikom o primopredaji, a kako nije prezentiran dokaz da su 
predstavnici JKP „Čapljina“ d.o.o. Čapljina prisustvovali tehničkom pregledu i prijemu po fazama 
Projekta, nismo se uvjerili da su isti knjigovodstveno evidentiranje Projekta izvršili na osnovu validne 
dokumentacije. Navedeno će imati uticaj na obračun amortizacije stalnih sredstava. 

Iz prezentiranih popisnih lista građevinskih objekata i dostupnih podataka o vlasništvu, revizijom 
smo utvrdili da su u poslovnim knjigama Općine pojedini građevinski objekti evidentirani na osnovu 
izvršenih ulaganja (renoviranja ili sanacije zgrade Vatrogasnog doma i zgrade katastra ukupne sadašnje 
vrijednosti od 190.734 KM), kao i objekti na kojim Općina nema upisano pravo korištenja i raspolaganja 
navedenom imovinom (Mjesni ured Domanovići i turistički objekat Mogorjelo, ukupne sadašnje 
vrijednosti od 15.163 KM). Napominjemo da za nepokretnosti sadašnje vrijednosti od 153.206 KM nisu 
dostavljeni dokazi o vlasništvu i korištenju (zgrada katastra, turistički biro Neum, dom Neum, poslovni 
prostor i turistički objekat u Čapljini).  

S obzirom na navedeno, može se konstatovati da Općina nije riješila imovinsko-pravne odnose 
po pitanju vlasništva ili prava raspolaganja nad imovinom koja se vodi u poslovnim knjigama Općine, 
niti je izvršila procjenu fer vrijednosti iste.  

Preporuke: 

- izvršiti uvid u dokumentaciju realizovanog Projekta sistema vodosnabdijevanja i utvrditi 
vrijednost građevinskog objekta i opreme količinski i vrijednosno po pojedinačnim pozicijama, a 
u cilju pravilnog knjigovodstvenog evidentiranja, obračuna amortizacije i popisa istog; 

- poduzeti aktivnosti na utvrđivanju imovine koja je u vlasništvu Općine ili ima pravo raspolaganja 
nad njom, te na osnovu vjerodostojne dokumentacije izvršiti procjenu fer vrijednosti iste kako bi 
se ispravno uknjižila u poslovnim knjigama Općine.  

6.2.3 Kratkoročne obaveze i razgraničenja 

Kratkoročne obaveze i razgraničenja iskazana su u iznosu od 1.914.398 KM, od čega su kratkoročne 
tekuće obaveze 1.263.554 KM, obaveze prema zaposlenim 271.537 KM i razgraničenja 379.307 KM. 

Kratkoročne tekuće obaveze najvećim dijelom se odnose na obaveze prema dobavljačima u iznosu 
od 1.053.047 KM, dok se razgraničenja odnose na kratkoročno razgraničene prihode po osnovu 
fakturisanih usluga u iznosu od 252.367 KM i prenos neiskorištenog dijela primljenih namjenskih 
grantova u iznosu od 109.000 KM. 

6.2.4 Dugoročne obaveze i razgraničenja 

Dugoročne obaveze i razgraničenja iskazana su u iznosu od 8.728.661 KM, od čega su dugoročne 
obaveze po podugovoru o zajmu iz 2013. godine, zaključenom sa Federalnim ministarstvom finansija 
za sistem vodosnabdijevanja, iskazane u iznosu od 7.766.161 KM. Po navedenom ugovoru za zajam u 
iznosu od 5.000.000 EUR utvrđen je rok otplate od 15 godina, uz grace period od tri godine i kamatna 
stopa u iznosu od šestomjesečnog EURIBOR + 1% marže. Obaveze od domaćih finansijskih institucija u 
iznosu od 962.500 KM odnose se na stanje duga prema UniCredit banci, sa kojom je 2015. godine 

zaključen ugovor o dugoročnom kreditu u iznosu od 1.500.000 KM na rok od 120 mjeseci uz EKS od 
4,5%, za finansiranje deficita. 

6.2.5 Popis sredstava i obaveza 

Načelnik je 30. 11. 2018. godine imenovao tri komisije za popis sredstava i obaveza Općine Čapljina 
(komisija za popis stalnih sredstava; komisija za popis sitnog inventara, potraživanja, obaveza i 
novčanih sredstava; centralna popisna komisija), a direktor Centra za socijalni rad imenovao je komisiju 
za popis sredstava i obaveza u Centru za socijalni rad.  

Provedenom revizijom utvrdili smo da u Izvještaj Centralne popisne komisije od 4. 2. 2019. godine 
nisu uključena sredstva i obaveze Centra za socijalni rad, te da navedeni izvještaj ne pruža potpun uvid 
u stanje sredstava i obaveza svih korisnika upisanih u Registar budžetskih korisnika Općine. Popis 
sredstava van upotrebe nije izvršen vrijednosno i količinski, nego samo u jednoj stavci, zbog čega se ne 
može potvrditi da je izvršeno usaglašavanje knjigovodstvenog stanja sa stvarnim stanjem utvrđenim 
popisom (detaljnije navedeno u tački 6.2.2 Izvještaja). 

Načelnik je imenovao stalnu komisiju za popis stalnih sredstava za rashod, koja je 24. 1. 2019. 
godine sačinila zapisnik o stalnim sredstvima za rashodovanje i predložila način njihovog uklanjanja, 
odnosno rashodovanja. Načelnik je 4. 2. 2019. godine donio dva zaključka o rashodovanju stalnih 
sredstava i sitnog inventara, na osnovu prijedloga za rashod koji je konstatovan u izvještajima komisija 
za popis stalnih sredstava i sitnog inventara. Shodno navedenim aktima, izvršeno je isknjižavanje 
stalnih sredstava predloženih za rashod ukupne nabavne vrijednosti od 10.509 KM i sadašnje 
vrijednosti od 302 KM, a da nije obezbijeđena vjerodostojna računovodstvena dokumentacija za 
isknjižavanje (zapisnik o izvršenom uništenju, prodaji, poklonu), kako je to propisano 
Računovodstvenim politikama za federalne budžetske korisnike i trezor. 

Preporuka: 

- rashodovanje i isknjižavanje stalnih sredstava vršiti u skladu s Pravilnikom o knjigovodstvu 
budžeta u FBiH i Računovodstvenim politikama za federalne budžetske korisnike i trezor.  

6.3 IZVJEŠTAJ O NOVČANIM TOKOVIMA 

U Izvještaju o novčanim tokovima iskazani su novčani primici u iznosu od 11.649.003 KM, novčane 
isplate od 13.354.015 KM, neto novčani primici od 1.705.012 KM. Saldo gotovine na početku godine 
iznosio je 2.471.338 KM, a na kraju godine 766.326 KM. 

Izvještaj o novčanim tokovima sačinjen je u skladu s Pravilnikom o finansijskom izvještavanju i 
godišnjem izvještaju budžeta u FBiH. 

7. JAVNE NABAVKE 

Plan nabavki roba i usluga za 2018. godinu donesen je krajem marta 2018. godine u iznosu od 
9.408.500 KM. Ukupna vrijednost zaključenih ugovora za nabavku roba, usluga i radova u 2018. godini 
iznosila je 1.737.181 KM, nakon provedena četiri otvorena postupka (1.418.774 KM), pregovaračkog 
postupka bez objave obavještenja (18.603 KM), deset konkurentskih zahtjeva za dostavu ponuda 
(191.853 KM) i 20 direktnih postupaka (107.950 KM) ). 

Planom nabavki za 2018. godinu planirane su nabavke koje su provedene u prethodnom periodu i 
zaključeni okvirni sporazumi (Planom obuhvaćen ukupan iznos ugovora). Najznačajniji iznos 
nerealizovanih, a planiranih nabavki odnosi se na nabavku radova u iznosu od 5.225.000 KM. U okviru 
nabavke usluga planirano je 850.000 KM po Javnom pozivu za dodjelu sredstava putem tekućih 
transfera, što nije realizovano. Navedeno upućuje da plan nije sačinjen realno i u skladu sa 
mogućnostima Općine.  

Uzorkom su obuhvaćeni sljedeći postupci nabavki: dva otvorena postupka za nabavku asfaltiranja 
i betoniranja lokalnih cesta na području općine Čapljina: 854.701 KM i revitalizaciju gradskog parka 

Čapljina: 191.576 KM; pregovarački postupak bez objave obavještenja za održavanje NOVA 
programskog paketa za podršku radu lokalne uprave i održavanje informacijskog sistema: 18.603 KM; 
konkurentski zahtjev za sanaciju sportske dvorane Osnovne škole: 46.742 KM. 

Za nabavku asfaltiranja i betoniranja lokalnih cesta na području općine Čapljina procijenjena je 
vrijednost nabavke u iznosu od 854.701 KM, s tim da se nabavka radova izvršava u skladu s potrebama 
Općine, čija će maksimalna vrijednost ili opseg biti ograničen u skladu s planom odobrenih sredstava 
predviđenim budžetom za razdoblje za koje je zaključen okvirni sporazum. Općina je odabir ponuđača 
izvršila putem otvorenog postupka i zaključila okvirni sporazum sa dobavljačem „Putovi“ d.o.o. Grude 
na period od 20. 7. 2018. godine do 31. 12. 2020. godine. Izabran je ponuđač sa najnižom ponudom u 
iznosu od 3.408 KM koja se odnosi na iskazane količine asfaltne mase, vrijednosti rada građevinskih 
strojeva po efektivnom satu, te ostalih različitih materijala po metru kvadratnom. Utvrđeno je da 
tenderska dokumentacija ne sadrži podatke o procijenjenom obimu i količini svih potrebnih radova 
kako bi se ponuđačima osigurale dodatne informacije na osnovu kojih bi dali svoje ponude. Po osnovu 
okvirnog sporazuma u 2018. godini zaključen je jedan Fazni ugovor ukupne vrijednosti od 382.277 KM. 
Općina je sa dobavljačem „Putovi“ d.o.o. Grude imala zaključen Okvirni sporazum i u prethodnom 
periodu, na osnovu kojeg je u 2018. godini izvršena sanacija lokalnih cesta u iznosu od 453.299 KM. Za 
realizaciju navedenih ugovora načelnik imenuje nadzor koji isti vrši svakodnevno prilikom izvođenja 
radova i sačinjava izvještaj o izvršenim radovima.  

Također, konstatovali smo da je Općina u toku 2018. godine izvršila rekonstrukciju sistema 
videonadzora u iznosu od 10.486 KM i nabavku tonera u ukupnom iznosu od 9.516 KM, bez zaključenog 
ugovora, odnosno za izvršenu nabavku nije proveden postupak javne nabavke za izbor najpovoljnijeg 
dobavljača, a što nije u skladu sa članovima 3. i 6. Zakona o javnim nabavkama BiH. Također, 
konstatovano je da za pojedine nabavke nisu provedeni direktni postupci za izbor najpovoljnijeg 
ponuđača, čime nisu ispoštovane odredbe člana 90. Zakona o javnim nabavkama BiH. Imajući u vidu 
navedeno, može se zaključiti da su pojedine nabavke realizovane, a da nije proveden postupak javnih 
nabavki, propisan Zakonom o javnim nabavkama BiH.  

Preporuke: 
- plan nabavki uskladiti sa finansijskim planom, odnosno Budžetom Općine; 
- potrebno je postupke javnih nabavki u potpunosti provoditi u skladu sa odredbama Zakona o 

javnim nabavkama. 

8. SUDSKI SPOROVI 

Prema prezentiranim podacima nadležnog Pravobranilaštva, izvjesna je obaveza Općine u iznosu 
od 68.851 KM po dva predmeta koja su okončana rješenjem o izvršenju. Po tužbama po osnovu 
nadoknade štete vrijednosti spora od 35.491 KM donesene su sudske presude na koje je Općina izjavila 
žalbu Kantonalnom sudu.  

Za tužbe Općine u vrijednosti od 4.977.438 KM donesena je sudska presuda i tuženi je 
Kantonalnom sudu izjavio žalbu.  

S obzirom na to da potencijalne obaveze i potraživanja nisu iskazana na vanbilansnoj evidenciji, 
može se zaključiti da se ne vrši adekvatno praćenje i objavljivanje o potencijalnim obavezama i 
potraživanjima po sudskim sporovima na pomoćnim obrascima, kako je to propisano Pravilnikom o 
finansijskom izvještavanju i godišnjem obračunu budžeta u FBiH.  

Preporuka: 

- potencijalne obaveze i potraživanja iskazati na vanbilansnoj evidenciji i prezentirati u 
računovodstvenim zabilješkama i na pomoćnim obrascima, u skladu s Pravilnikom o finansijskom 
izvještavanju i godišnjem obračunu budžeta u FBiH. 

9. KOMENTARI NA NACRT IZVJEŠTAJA 

Općina je 25.07.2019. godine dostavila komentar na Nacrt Izvještaja o izvršenoj finansijskoj 
reviziji za 2018. godinu.  

U dostavljenom Komentaru izražena su određena neslaganja i data dodatna obrazloženja koja se 
odnose na iskazanu vrijednost Projekta sistema vodosnabdijevanja Općine Čapljina, za što je priložena i 
dodatna dokumenacija. 

Također su data obrazloženja za evidentiranje dugoročnih obaveza na poziciji neraspoređenog viška 
rashoda nad prihodima, kao i razlozi za neevidentiranje namjenskih sredstava na poziciji kratkoročno 
razgraničenih prihoda, na kraju godine. 

Prihvatili smo komentar i obrazloženje koji se odnose na Projekat sistema vodosnabdijevanja Općine 
Čapljina, a za koji je priložena i dodatna dokumentacija i isto inkorporirali u Izvještaj. 

Ostale navode i komentare nismo prihvatili, jer za iste nisu data adekvatna obrazloženja, niti je 
priložena relevantna dokumentacija koja bi uticala na izmjene nalaza i dato mišljenje.  

Konsolidovani Godišnji izvještaj o izvršenju budžeta za 2018. godinu 

Naziv institucije: Općina Čapljina 

Opis Planirano 

Ostvareno 

Odstupanje 
 (3-2) 

Procenat  
(3/2x100) 

U 
 tekućoj 
godini 

U 
prethodnoj 

godini 

1 2 3 4 5 6 

 I PRIHODI (od 1 do 16) 15.236.438 11.172.762 10.629.622 -4.063.676 73% 

 PRIHODI OD POREZA (1+2+3+4+5+6+7+8) 4.786.600 5.131.692 4.512.598 345.092 107% 

1. Porez na dobit pojedinca i preduzeća 3.000 337 2.877 -2.663 11% 

 Porezi na dobit pojedinaca (zaostale uplate poreza) 3.000 337 2.877 -2.663 11% 

 Porezi na dobit preduzeća 0 0 0 0 0% 

 Porez na dobit banaka i drugih finansijskih organizacija 
i društava za osiguranje i reosiguranje imovine i lica, 
pravnih lica iz oblasti elektroprivrede, pošte i 
telekomunikacija i pravnih lica iz oblasti igara na sreću i 
ostalih preduzeća 

0 0 0 0 0% 

2. Doprinosi za socijalnu zaštitu  0 0 0 0 0% 

3. Porezi na plaću i radnu snagu 700 170 422 -530 24% 

4. Porez na imovinu 730.000 740.053 545.636 10.053 101% 

5. Domaći porezi na dobra i usluge  1.100 1.391 785 291 126% 

6. Porez na dohodak 1.088.500 1.185.904 1.104.363 97.404 109% 

7. Prihodi od indirektnih poreza 2.960.000 3.202.127 2.858.192 242.127 108% 

8. Ostali porezi  3.300 1.710 323 -1.590 52% 

  NEPOREZNI PRIHODI (9+10) 5.460.550 3.291.765 3.571.548 -2.168.785 60% 

9. Prihodi od poduzetničkih aktivnosti i imovine i 
prihodi od pozitivnih kursnih razlika  198.250 149.687 108.778 -48.563 76% 

 Prihodi od nefinansijskih javnih preduzeća i finansijskih 
javnih institucija 170.000 146.573 104.170 -23.427 86% 

 Ostali prihodi od imovine 28.150 2.547 3.182 -25.603 9% 

 Kamate i dividende primljene od pozajmica i učešća u 
kapitalu 0 0 0 0 0% 

 Naknade primljene od pozajmica i učešća u kapitalu 0 0 0 0 0% 

 Prihodi od pozitivnih kursnih razlika 100 567 1.426 467 567% 

 Prihodi od privatizacije 0 0 0 0 0% 

 Prihodi po osnovu premije i provizije za izdatu 
garanciju 0 0 0 0 0% 

10. Naknade, takse i prihodi od pružanja javnih usluga, 
kazne i drugi prihodi 5.252.300 3.142.078 3.462.200 -2.110.222 60% 

 Administrativne takse 140.000 130.001 123.785 -9.999 93% 

 Sudske takse 0 0 0 0 0% 

 Komunalne naknade i takse 321.000 326.207 328.427 5.207 102% 

 Ostale budžetske naknade i takse 3.586.800 2.326.666 2.645.348 -1.260.134 65% 

 Naknade i takse po federalnim zakonima i drugim 
propisima 1.154.500 328.642 303.956 -825.858 28% 

 Prihodi od pružanja javnih usluga (prihodi od vlastitih 
djelatnosti korisnika budžeta i vlastiti prihodi) 0 250 0 250 0% 

 Neplanirane uplate – prihodi 50.000 30.312 60.684 -19.688 61% 

 Novčane kazne  0 0 500 0 0% 

 Drugi tekući prihodi 10.000 0 70 -10.000 0% 

 PRIMLJENI TRANSFERI I DONACIJE (od 11 do 16) 4.989.288 2.749.305 2.545.476 -2.239.983 55% 

11. Primljeni tekući transferi od inostranih vlada i 
međunarodnih organizacija 126.288 126.296 132.300 7 100% 

12. Primljeni tekući transferi od ostalih nivoa vlasti 1.457.000 1.253.867 991.938 -203.133 86% 

13. Primljeni kapitalni transferi od inostranih vlada 1.200.000 0 0 -1.200.000 0% 

14. Kapitalni transferi od ostalih nivoa vlasti i fondova 1.896.500 1.015.251 1.254.092 -881.249 54% 

15. Kapitalni transferi iz nevladinih izvora 150.000 162.540 105.350 12.540 108% 

16. Donacije 159.500 191.351 61.796 31.851 120% 

 
 

     

 II RASHODI (od 1 do 7) 11.803.301 10.179.151 9.067.555 -1.624.151 86% 

1.  Plaće i naknade troškova zaposlenih 3.393.500 3.092.692 3.112.741 -300.808 91% 

 Bruto plaće i naknade plaća 2.871.200 2.641.138 2.671.950 -230.063 92% 

 Naknade troškova zaposlenih  522.300 451.554 440.791 -70.746 86% 

2. Doprinosi poslodavca i ostali doprinosi 320.470 291.031 294.051 -29.439 91% 

3. Izdaci za materijal, sitan inventar i usluge 3.037.920 2.605.250 2.001.480 -432.670 86% 

 Putni troškovi 34.700 15.233 35.808 -19.467 44% 

 Izdaci za energiju 164.000 149.121 98.340 -14.880 91% 

 Izdaci za komunikaciju i komunalne usluge 69.350 64.953 58.740 -4.397 94% 

 Nabavka materijala i sitnog inventara 204.200 146.452 124.679 -57.748 72% 

 Izdaci za usluge prevoza i goriva 66.100 51.332 48.562 -14.768 78% 

 Unajmljivanje imovine, opreme i nematerijalne imovine 0 0 0 0 0% 

 Izdaci za tekuće održavanje 1.706.950 1.515.273 995.775 -191.678 89% 

 Izdaci osiguranja, bankarskih usluga i usluga platnog 
prometa 

71.400 58.990 16.420 -12.410 83% 

 Ugovorene i druge posebne usluge 721.220 603.896 623.156 -117.324 84% 

4. Tekući transferi i drugi tekući rashodi 4.634.100 4.040.508 3.492.890 -593.592 87% 

 Tekući transferi drugim nivoima vlasti  1.450.000 1.343.792 1.164.288 -106.208 93% 

 Tekući transferi pojedincima 1.639.000 1.567.373 1.170.712 -71.627 96% 

 Tekući transferi neprofitnim organizacijama  602.000 504.159 420.575 -97.840 84% 

 Subvencije javnim preduzećima 781.100 607.405 653.450 -173.695 78% 

 Subvencije privatnim preduzećima i poduzetnicima 0 0 0 0 0% 

 Subvencije finansijskim institucijama 0 0 0 0 0% 

 Tekući transferi u inostranstvo 0 0 0 0 0% 

 Drugi tekući rashodi 162.000 17.779 83.865 -144.221 11% 

5. Kapitalni transferi 170.000 48.582 54.632 -121.418 29% 

 Kapitalni transferi drugim nivoima vlasti 70.000 0 20.000 -70.000 0% 

 Kapitalni transferi pojedincima  100.000 48.582 34.632 -51.418 49% 

 Kapitalni transferi neprofitnim organizacijama 0 0 0 0 0% 

 Kapitalni transferi javnim preduzećima 0 0 0 0 0% 

 Kapitalni transferi privatnim pred. i poduzetnicima 0 0 0 0 0% 

 Kapitalni transferi finansijskim institucijama 0 0 0 0 0% 

 Kapitalni transferi u inostranstvo 0 0 0 0 0% 

6. Izdaci za kamate  197.000 101.088 111.761 -95.912 51% 

 Kamate na pozajmice primljene kroz državu 0 0 0 0 0% 

 Izdaci za inostrane kamate 0 0 442 0 0% 

 Kamate na domaće pozajmljivanje 62.000 41.762 48.205 -20.238 67% 

 Izdaci za kamate vezane za dug po izdanim 
garancijama 

135.000 59.326 63.114 -75.674 44% 

7.  Tekuća budžetska rezerva    50.311 0 0 -50.311 0% 

 TEKUĆI SUFICIT (TEKUĆI DEFICIT) (I-II) 3.433.137 993.611 1.562.067 -2.439.525 29% 

 III TRANSAKCIJE U STALNIM SREDSTVIMA 0 0 0 0 0% 

1. Primici od prodaje stalnih sredstava  0 0 0 0 0% 

 Primici od prodaje stalnih sredstava 0 0 0 0 0% 

 Primici od prodaje federalnih robnih rezervi 0 0 0 0 0% 

 Ostali kapitalni primici 0 0 0 0 0% 

2. Izdaci za nabavku stalnih sredstava 3.926.000 2.242.008 1.841.026 -1.683.992 57% 

 Nabavka zemljišta, šuma i višegodišnjih zasada 346.000 348.071 894.524 2.071 101% 

 Nabavka građevina 1.095.000 161.068 58.178 -933.932 15% 

 Nabavka opreme 360.500 222.518 152.601 -137.982 62% 

 Nabavka ostalih stalnih sredstava 0 0 0 0 0% 

 Nabavka stalnih sredstava u obliku prava 274.500 138.382 188.562 -136.118 50% 

 Rekonstrukcija i investiciono održavanje 1.850.000 1.371.969 547.161 -478.032 74% 

 NETO NABAVKA STALNIH SREDSTAVA (2-1) 3.926.000 2.242.008 1.841.026 -1.683.992 57% 

 A. NETO POZAJMLJIVANJE (NETO ZADUŽIVANJE) = 
UKUPAN DEFICIT/SUFICIT (Tekući suficit/deficit – Neto 

nabavka stalnih sredstava) 
-492.863 -1.248.397 -278.959 -755.533 253% 

 IV TRANSAKCIJE U FINANSIJSKOJ IMOVINI 0 0 0 0 0% 

1. Primici od finansijske imovine 0 0 0 0 0% 

 Primljene otplate od pozajmljivanja drugim nivoima 
vlasti 

0 0 0 0 0% 

 Primljene otplate od pozajmljivanja pojedincima i 
neprofitnim organizacijama 

0 0 0 0 0% 

 Primljene otplate od pozajmljivanja javnim 
preduzećima 

0 0 0 0 0% 

 Primitak sredstava po osnovu učešća u dionicama 
javnih preduzeća 

0 0 0 0 0% 

 Primitak sredstava po osnovu učešća u dionicama 
privatnih preduzeća i u zajedničkim ulaganjima 

0 0 0 0 0% 

 Primljene otplate od ostalih vidova domaćeg 
pozajmljivanja 

0 0 0 0 0% 

 Primljene otplate od pozajmljivanja u inostranstvo 0 0 0 0 0% 

2. Izdaci za finansijsku imovinu 87.000 86.013 56.013 -987 99% 

 Pozajmljivanje drugim nivoima vlasti 0 0 0 0 0% 

 Pozajmljivanje pojedincima, neprofitnim organizacijama i 
privatnim preduzećima 

0 0 0 0 0% 

 Pozajmljivanje javnim preduzećima 0 0 0 0 0% 

 Izdaci za kupovinu dionica javnih preduzeća 87.000 86.013 56.013 -987 99% 

 Izdaci za kupovinu dionica privatnih preduzeća i učešće u 
zajedničkim ulaganjima 

0 0 0 0 0% 

 Ostala domaća pozajmljivanja 0 0 0 0 0% 

 Pozajmljivanje u inostranstvo 0 0 0 0 0% 

 B. NETO POVEĆANJE (SMANJENJE) FINANSIJSKE 
IMOVINE (1-2) 

-87.000 -86.013 -56.013 987 99% 

 V TRANSAKCIJE U FINANSIJSKIM OBAVEZAMA 0 0 0 0 0% 

1. Primici od zaduživanja  390.000 390.000 0 0 100% 

 Primici od dugoročnog zaduživanja 0 0 0 0 0% 

 Zajmovi primljeni kroz državu 0 0 0 0 0% 

 Primici od inostranog zaduživanja 0 0 0 0 0% 

 Primici od domaćeg zaduživanja 0 0 0 0 0% 

 Primici od kratkoročnog zaduživanja 390.000 390.000 0 0 100% 

 Zajmovi primljeni kroz državu 0 0 0 0 0% 

 Primici od inostranog zaduživanja 0 0 0 0 0% 

 Primici od domaćeg zaduživanja 390.000 390.000 0 0 100% 

2. Izdaci za otplate dugova 1.392.000 1.391.715 841.049 -285 100% 

 Otplate dugova primljenih kroz državu 0 0 77.340 0 0% 

 Vanjske otplate 0 0 0 0 0% 

 Otplate domaćeg pozajmljivanja 540.000 540.000 150.000 0 100% 

 Otplate unutarnjeg duga 0 0 0 0 0% 

 Otplate duga po izdatim garancijama 852.000 851.715 613.709 -285 100% 

 Otkup duga 0 0 0 0 0% 

 C. NETO ZADUŽIVANJE (NETO OTPLATE DUGOVA) (1-2) -1.002.000 -1.001.715 -841.049 285 100% 

 UKUPAN FINANSIJSKI REZULTAT (A+B+C) -1.581.863 -2.336.125 -1.176.021 -754.261 148% 

 
Rukovodstvo je konsolidovani Godišnji izvještaj o izvršenju budžeta za 2018. godinu odobrilo 15. 2. 
2019. godine. 
        

Načelnik 
Smiljan Vidić 

                                                                 Općine Čapljina za 2018. godinu 27 

Konsolidovani Bilans stanja na dan 31. 12. 2018. godine 

Naziv institucije: Općina Čapljina     

Opis 

U 
obračunskom 

periodu 
tekuće godine 

U istom 
obračunskom 

periodu 
prethodne 

godine 

Procenat 
(2/3)x100 

1 2 3 4 

I AKTIVA    

A. Gotovina, kratkoročna potraživanja, razgraničenja i zalihe (1+...+8) 1.160.137 3.206.174 36% 

1. Novčana sredstva i plemeniti metali 766.325 2.471.338 31% 

2. Vrijednosni papiri 0 0 0% 

3. Kratkoročna potraživanja 349.234 599.554 58% 

4. Kratkoročni plasmani 0 0 0% 

5. Finansijski i obračunski odnosi s drugim povezanim jedinicama 0 0 0% 

6. Zalihe materijala i robe 0 0 0% 

7. Zalihe sitnog inventara 0 0 0% 

8. Kratkoročna razgraničenja 44.578 135.282 33% 

B. Stalna sredstva (11+14+17+18) 28.670.422 25.445.177 113% 

9. Stalna sredstva  31.447.716 28.007.828 112% 

10. Ispravka vrijednosti stalnih sredstava 3.194.742 2.894.086 110% 

11. Neotpisana vrijednost stalnih sredstava (9-10) 28.252.974 25.113.742 113% 

12. Dugoročni plasmani 417.448 331.435 126% 

13. Ispravka vrijednosti dugoročnih plasmana 0 0 0% 

14. Neotpisana vrijednost dugoročnih plasmana (12-13) 417.448 331.435 126% 

15. Vrijednosni papiri 0 0 0% 

16. Ispravka vrijednosti vrijednosnih papira 0 0 0% 

17. Neotpisana vrijednost vrijednosnih papira (15-16) 0 0 0% 

18. Dugoročna razgraničenja 0 0 0% 

UKUPNO AKTIVA (A+B) 29.830.559 28.651.351 104% 

 

II PASIVA    

C. Kratkoročne obaveze i razgraničenja (19+...+24) 1.914.398 2.167.516 88% 

19. Kratkoročne tekuće obaveze 1.263.554 1.640.156 77% 

20. Obaveze po osnovu vrijednosnih papira 0 0 0% 

21. Kratkoročni krediti i zajmovi 0 0 0% 

22. Obaveze prema zaposlenicima 271.537 273.489 99% 

23. Finansijski i obračunski odnosi s drugim povezanim jedinicama 0 0 0% 

24. Kratkoročna razgraničenja 379.307 253.871 149% 

D. Dugoročne obaveze i razgraničenja (25+26+27) 8.728.661 8.192.273 107% 

25. Dugoročni krediti i zajmovi 8.728.661 8.192.273 107% 

26. Ostale dugoročne obaveze 0 0 0% 

27. Dugoročna razgraničenja 0 0 0% 

E. Izvori stalnih sredstava (28+29+30+31-32) 19.187.500 18.291.562 105% 

28. Izvori stalnih sredstava 28.670.422 16.555.261 173% 

29. Ostali izvori sredstava 0 0 0% 

30. Izvori sredstava rezervi 0 0 0% 

31. Neraspoređeni višak prihoda nad rashodima  1.736.301 546% 

32. Neraspoređeni višak rashoda nad prihodima 9.482.922  546% 

UKUPNO PASIVA (C+D+E) 29.830.559 28.651.351 104% 

 
Rukovodstvo je konsolidovani Bilans stanja na dan 31. 12. 2018. godine odobrilo 15. 2. 2019. godine. 

 
         Načelnik 

Smiljan Vidić 

Konsolidovani Izvještaj o novčanim tokovima 
Period izvještavanja od 1. 1. do 31. 12. 2018. godine 

Naziv institucije: Općina Čapljina 
Redni 
broj 

Pozicija Iznos u KM 

1 2 3 

  I NOVČANI PRIMICI   

1 Prihodi (od 2 do 6) 11.259.003 

2 Prihodi od poreza 5.133.822 

3 Neporezni prihodi 3.207.285 

4 Tekući transferi (transferi i donacije) 1.740.105 

5 Kapitalni transferi 1.177.791 

6 Prihodi po osnovu zaostalih obaveza 0 

7 Kapitalni primici i transferi (8) 0 

8 Kapitalni primici od prodaje stalnih sredstava 0 

9 Finansiranje (od 10 do 12) 390.000 

10 Primici od finansijske imovine 
 

11 Primici od dugoročnog zaduživanja 
 

12 Primici od kratkoročnog zaduživanja 390.000 

13 UKUPNI NOVČANI PRIMICI (1 + 7 + 9) 11.649.003 

14 II NOVČANE ISPLATE 
 

15 Rashodi (od 16 do 21) 9.634.280 

16 Plaće i naknade troškova zaposlenih 3.094.866 

17 Doprinosi poslodavca i ostali doprinosi 290.808 

18 Izdaci za materijal, sitni inventar i usluge 2.058.673 

19 Tekući transferi i drugi tekući rashodi 4.040.263 

20 Kapitalni transferi 48.582 

21 Izdaci za kamate 101.088 

22 Kapitalni izdaci (redni broj 23) 2.242.007 

23 Izdaci za nabavku stalnih sredstava 2.242.007 

24 Finansiranje (25 + 26) 1.477.728 

25 Izdaci za finansijsku imovinu 86.013 

26 Izdaci za otplate dugova 1.391.715 

27 UKUPNE NOVČANE ISPLATE (15 + 22 + 24) 13.354.015 

28 NETO NOVČANI PRIMICI / ISPLATE (13 - 27) ili (27 - 13) -1.705.012 

29 SALDO GOTOVINE NA POČETKU GODINE 2.471.338 

 SALDO GOTOVINE NA KRAJU GODINE (28 + 29) 766.326 

 
Rukovodstvo je konsolidovani Izvještaj o novčanim tokovima za period izvještavanja od 1. 1. do 31. 12. 
2018. godine odobrilo 15. 2. 2019. godine. 
         Načelnik 

Smiljan Vidić 
 
 


